
Аввало, ўзимизни 
ўзгартирмасак, ҳаётимизни 
ўзгартириб бўлмайди

2-с.
4-с.

Меҳнатга ишонч ва 
ҳурмат, аслида,  
бу — катта ютуқ

ТАЪТИЛ ПАЙТИДА 
ЎҚУВЧИГА ЎҚИТУВЧИ 
ЖАВОБГАР 
БЎЛАДИМИ? 4-с.

ТУШКУНЛИККА 
ТУШСАНГИЗ, 
ТОШ КЎТАРИНГ – 
КУЧИНГИЗ ОШАДИ,
ХАСТАЛИК ЧЕКИНАДИ

8-с.

Инсон инсонга 
керак, қалб қалб 
билан муштарак
“Хонадонларга кирар 
эканман, биринчи навбатда, 
инсон инсонга кераклигини 
англаб етдим. Атрофимиз-
дагиларга қанча меҳр ва 
саховат кўрсатсак, шунга 
муносиб равишда ҳаётимиз 
мазмунга тўлиб боравера-
ди. Одамлар билан қалбан 
яқинмиз...”

Билим ва 
маърифатли аёл 
муаммога оқилона 
ечим топади
“Маҳалла хотин-қизлар 
фаолларини қўшимча пси-
хологик курсларда ўқишга 
жалб қилиш керак. Билимли 
ва маърифатли ходимлар 
кимга қандай муомала қи-
лишни, муаммоларга ечим 
топишни яхши билишади”.

7-с.

8-с.

6-с.

2-с.

Диний саволга 
сунъий 
интеллектдан 
жавоб олса 
бўладими?
Тўғри, Chatgpt платформаси 
айрим соҳаларда инсонлар-
га фойда бермоқда. Аммо 
диний саволларга тўғри 
жавоб беришга ожизлик 
қилади. Чунки у ҳам инсон 
омили томонидан ишлаб 
чиқилган бир маҳсулот.

“Ташриф қоғози”­
миз хорижлик 
сайёҳлар ҳайра­
тини оширяпти
“Туризм йўналишида жорий 
йилдан бошлаб, боғларда 
дарахтлар тагига сўрилар 
жойлаштиришни йўлга қўй-
дик. Дам олувчилар истеъ-
мол учун меваларни ўз қўли 
билан узиб олмоқда”.

БУГУНГИ
СОНДА:

Ўзбекистон 
маҳаллалари 
уюшмаси ва 
“Тараққиёт 
сиёсати инсти-
тути” ўртасида 
меморандум 
имзоланди.

Қирғиз жамоат бирлашмаси билан меморандум имзоланди
УЮШМА КУНДАЛИГИ

КУН НАФАСИКУН НАФАСИ

Уюшмада Қирғиз Респуб
ликаси “Тараққиёт сиёсати 
институти” жамоат бирлашмаси 
раҳбари Надежда Добрецо-
ва бошчилигидаги делегация 
билан учрашув ўтказилди. 
Учрашув аввалида меҳмонлар-
га Президентимиз ташаббуси 
билан Ўзбекистонда маҳалла 
тизимида амалга оширилаётган 

ислоҳотлар ҳақида маълумот 
берилди.

Надежда Добрецова сами-
мий қабул учун миннатдорлик 
билдириб, келгусида самарали 
ҳамкорликдан манфаатдорлиги-
ни қайд этди. Томонлар тажриба 
алмашиш, қўшма таълим ва 
тадқиқот дастурларини амалга 
ошириш, рақамли технология-

ларни жорий этиш ва маданий 
мулоқотни ривожлантириш 
масалаларида келишиб олди.

Учрашув якунида Ўзбекис
тон маҳаллалари уюшмаси 
ва Қирғиз Республикасининг 
“Тараққиёт сиёсати институти” 
жамоат бирлашмаси ўртасида 
ҳамкорлик тўғрисидаги мемо-
рандум имзоланди.

Йиғилишда ижро инти­
зомини мустаҳкамлаш, 
аҳоли муаммолари билан 
ишлаш бўйича янги 

тизим йўлга қўйилиши белгиланди. 
Тошкент шаҳрида ўзини оқлаган 
“Халқ назорати” электрон портали 
бутун республикада ишга тушири-
лади. Ушбу портал орқали аҳоли 
қурилиш, ободонлаштириш ва ин-
фратузилма муаммоларини суратга 

МА²АЛЛА РАИСЛАРИ ВА “ЕТТИЛИК” МА²АЛЛА РАИСЛАРИ ВА “ЕТТИЛИК” 
ЯНГИЧА ИШЛАШГА ЯНГИЧА ИШЛАШГА ªªРГАТИЛАДИРГАТИЛАДИ

Президент  
Шавкат Мирзиёев  
раислигида 16 июнь куни 
ислоҳотлар натижадорли-
ги, ҳудудларда ишларнинг 
бориши ва аҳолини қий-
наётган масалалар таҳли-
ли бўйича видеоселектор 
йиғилиши ўтказилди.

олиб, аниқ манзилини кўрсатган 
ҳолда, мобил илова орқали юбора-
ди. Масаланинг ечими ҳам фотосу-
рат билан тасдиқланади. Бу тизим 
мурожаатларнинг ягона платформа-
си бўлади ва унга барча вазирлик, 
идора, ҳокимликлар уланади.

Қайд этилганидек, охирги пайт
ларда Халқ қабулхоналари аҳоли 
дардини эшитиб, масалаларни 
ҳал қилиш ўрнига, мурожаатларни 
давлат ташкилотларига тақсимлов­

чи воситачига айланиб қолган эди. 
Мисол учун, ўтган йили Виртуал 
қабулхона ва Халқ қабулхоналари-
га юборилган мурожаатларнинг  
55 фоизи ижобий ҳал этилмаган. 
Шу боис энди Халқ қабулхоналари-
га вилоят ва туман ҳокимининг ўзи 
раҳбарлик қилади. Улар ҳар куни 
ишини аҳоли дарди ва ташвишини 
эшитишдан бошлайди.

(Давоми 2-саҳифада).

МУСОБАҚА

“Беш ташаббус олимпиадаси” доирасида 
гандбол бўйича “Ўзбекистон маҳаллалари 
уюшмаси кубоги” мусобақаларининг 
республика босқичи якунланди.

Турнир, айниқса, уйдаги 
ишлар билан банд бў­
либ қолган қизларга ўз 
иқтидорини кўрсатиш, 
ўзига бўлган ишончи­
ни ошириш имконини 
берди.

“Ислоҳотлар штаби” 
маҳаллалар кесимида 
лойиҳа, инфратузилма, 
молиявий манба, кадр­
лар масаласини қамраб 
олган уч йиллик дастур 
тайёрлайди.

Айтиш керакки, мазкур 
мусобақалар маҳалла 

ёшлари учун кенг имконият-
лар яратмоқда. Унинг қуйи 
босқичларида бу йил 432 минг 
нафарга яқин йигит-қиз ишти-
рок этди. Эътиборлиси, бу йил 
турнирда қизлар жамоалари 
илк бор иштирок этди. 

Бухоро вилояти ўғил бола-
лар иштирокидаги баҳсларга 
мезбонлик қилди. Ҳар бир 
беллашув қизғин курашларга 
бой, жамоаларнинг ғолиблик 

руҳи остида кечди. Якунда:
•  биринчи ўрин — Бу­

хоро вилояти Шофиркон 
туманидаги “Мирзоқул” 
маҳалласи; 

•  иккинчи ўрин — 
Тошкент шаҳри Яккасарой 
туманидаги “Дилбулоқ” 

маҳалласи; 
•  учинчи ўрин — 

Қашқадарё вилояти Ғузор 
туманидаги “Гулшан” 
маҳалласи жамоасига 
насиб этди.

(Давоми 2-саҳифада).

Тезкорлик, чаққонлик, 
эпчиллик намойиши



Президент 
Шавкат Мирзиёев 
Остона шаҳрида 
“МАРКАЗИЙ ОСИЁ – 
ХИТОЙ” форматидаги 
иккинчи саммитда 
иштирок этди.

Давлатимиз раҳбари 
Тошкент шаҳрида 
режалаштирилган 
ҚУРИЛИШ ВА 
ЖАМОАТ ТРАНСПОРТИ 
ЛОЙИҲАЛАРИ 
ТАҚДИМОТИ билан 
танишди.

Ижро 
ҳужжатларига 
доир маълумотларни 
қамраб олган 
МАЖБУРИЯТЛАР 
РЕЕСТРИ 
юритилади.

(Давоми. Бошланиши 1-саҳифада).

Йил бошидан 867 та “оғир” тои­
фадаги маҳаллага сув чиқариш 
учун 1,4 триллион сўм берилди. 

Бунинг ҳисобига 662 минг хонадондаги 
жами 80 минг гектар томорқага 25-30 йил 
ичида илк бор сув етиб борди. Томорқа-
га сув етказиш учун сарфланган 1 сўм 
ҳисобидан ҳеч бўлмаганда 2-3 сўмлик 
маҳсулот яратилса, 662 минг оила мав-
сумда қўшимча 5-6 миллион сўм даромад 
кўради. Мисол учун, Қорақалпоғистондаги 
89 та маҳаллага 150 миллиард сўм бе-
рилган. Мутасаддиларга бу маҳаллаларда 
томорқадан 350-400 миллиард сўмлик 
қўшимча маҳсулот олиш бўйича тизим 
яратиш топширилди. 

Ер, мол-мулк ва сув солиқлари маҳал-
лий бюджетда қолдирилмоқда. Лекин 
фақат шу солиқларни уйма-уй юриб унди-
ришга солиқчиларнинг 70-80 фоиз вақти 
сарфланяпти. Агар маҳалладаги солиқчи 
бунга кетган вақтини солиқ базасини кен-
гайтиришга сарфласа, тушум карра-карра 
ошади. Мутасаддилар маҳаллада ер, мол-
мулк, сув солиқларини ундиришнинг янги 
тизимини ишлаб чиқади. 

Мамлакатимиздаги 1 минг 24 та 
маҳалла “оғир” тоифада, яна 1 минг  
294 тасида жиноятчилик, 1,5 мингида 
ажралишлар сони кўпайган. Энг кўп “оғир” 
маҳаллалар Самарқанд, Тошкент ва Фар
ғона вилоятларида. Ҳозиргача 8 минг  
481 та маҳаллада сайлов бўлиб ўтди.  
3 минг 590 та маҳаллага янги раислар 
сайланди, 4 минг 891 нафари жойи-
ни сақлаб қолди. Маҳаллалар уюшмаси 
маҳалла раислари ва “еттилик”ни янгича 
ишлашга ўргатиши зарурлиги қайд этилди. 
Умуман, маҳалла тизимида анча масала 
йиғилиб қолгани, сайлов якунланганидан 
кейин улар алоҳида муҳокама қилиниши 
таъкидланди.

Сирдарё тумани тажрибаси асосида 
“Ислоҳотлар штаби” тузилади. У туманнинг 
38 та маҳалласи кесимида лойиҳа, инфра-
тузилма, молиявий манба, кадрлар маса-
ласини қамраб олган уч йиллик дастур 
тайёрлайди. Келгуси йил учун бюджет, 
инфратузилма, ишлаб чиқариш, хизмат, ин-
вестиция ва бандлик дастурлари шу асосда 
тасдиқланади. Натижасига қараб, бу янги 
тажриба келаси йилдан бутун республика-
да йўлга қўйилади.

Йиғилишда ҳудудларда бандликни 
таъминлаш, камбағалликни қисқартириш 
масалаларига алоҳида эътибор қаратилди. 
Маҳаллаларга сув олиб бориб, мева-сабза-
вот етиштириш, замонавий агротехно-
логиялар орқали экспортни кўпайтириш 
имкониятлари кўрсатиб ўтилди. Одамлар 
сайр қиладиган жойлар, яшиллик ва болалар 
майдончаларини кўпайтириб, халқни рози 
қилиш талаби қўйилди.

Президент Матбуот хизмати
ахбороти асосида тайёрланди.

Аввало, ўзимизни ўзгартирмасак, ҳаётимизни 
ўзгартириб бўлмайди

Ма³алла раислари 
ва “еттилик” 
янгича ишлашга 
ºргатилади

КУН НАФАСИ

Электр таъминотини яхшилаш 
мақсадида 20 та янги таянч устун 
ўрнатилиб, 300 метр тармоқ тортиш 
ишлари якунланди. 

Табиийки, инфратузилма яхши-
ланиши баробарида бошқа соҳалар 
ривожланяпти. Аҳоли тадбиркорлик, 
томорқачилик билан шуғулланиб, 
оила фаровонлигини таъминлаяпти. 
Жараёнда камбағал ва ишсизлар би-
лан алоҳида дастур орқали ишлаяп
миз. Ҳар бирининг онги, дунёқара-
шини ўзгартиришга интиляпмиз. Ҳеч 
ким камбағал бўлиб туғилмаслиги 
ва камбағаллик ҳукм эмаслигига 
ишонтиряпмиз. 

Ҳақиқатдан ҳам, кимки, ҳаёти-
ни ўзгартирмоқчи бўлса, аввало, 
ўзини ўзгартириши лозим. Бу борада 

яхши натижаларга эга бўлдик. Йил 
бошида рўйхатга олинган ишсиз ва 
камбағаллар сони камайиб бораёт-
гани фикримиз исботидир. Мисол 
учун, рўйхатдаги ёшлар ва аёлларга 
15 сотихдан ер берилди. Улар ўзини 
ўзи банд қилди. 

Аммо гуруч курмаксиз, бўлма-
ганидек, “маҳалла менга ёрдам 
беришга, давлат мени боқишга маж-
бур”, деб ўйлайдиганлар топилади. 
Уларга ҳуқуқий маслаҳат беряпмиз.

Яқинда ана шундай кайфиятдаги 
фуқаро моддий ёрдам сўраб чиқди. 

Янги кўчиб келгани учун оилавий 
аҳволидан хабарсиз эдик. Ўзи ва 
аёли ишсиз экан. Онанинг нафақа 
пулига кун кўришади. Бироз суҳбат-
лашдим. Маълум бўлишича, йигит-
нинг тўрт мучаси соғ, тоғни урса, 
талқон қиларлик кучи бор. Шу са-
бабли унга мавжуд иш ўринларидан 
бирини таклиф қилдим. Рад этди. 
Икки миллион сўм ойлик маоши қо-
ниқтирмади. Имтиёзли кредит ҳисо-
бига томорқасида иссиқхона қуриш 
фикрини билдирдик. Қанча даромад 
олиши мумкинлигини ҳисоблаб 

Баротжон КАРИМОВ,
Сўх туманидаги

“Навобод” маҳалласи раиси.

Мисол учун, 1 200 нафар 
аҳоли яшайдиган “Нав
обод” маҳалласи тасар-

руфидаги Малбут қишлоғи жорий 
йил табиий газ, ичимлик сув, электр 
таъминоти бўйича муаммолардан 
холи ҳудудга айланди. Шу кунгача  
220 та хонадоннинг барчасига 
ичимлик ва оқар сув 14 км. узоқ
ликдаги қўшни Қирғизистондан 
олиб келинарди. Азалдан одамларни 
сув муаммоси қийнарди. Яқинда 
давлат бюджети маблағи ҳисобидан 
300 метр  баландликка 2 кўтармали 
насос орқали ичимлик сув чиқарил-
ди. Мавжуд 220 та хонадоннинг  
150 тасига обиҳаёт кириб борди. 
Ҳозир қолган хонадонларга ҳам 
сув тармоғи тортиш ишлари амалга 
ошириляпти. 

Бундан ташқари, аҳолини 
йиллар давомида қийнаб келган 
бошқа масалаларга ечим топиляпти. 
Жумладан, 3 та кўчанинг 1 100 км. 
узунликдаги қисми асфальтланяпти. 

бердик. Яна рад этди. Негалигини 
сўрасак, агар уйда ўтириб ишласам, 
кунлик тушумдан айриламан, деди. 
Ортиқча изоҳга ҳожат қолмади. 

Янги маҳалладошимиз турмуш 
ўртоғи билан кунлик ишга чиқиб, 
камида 600 минг сўм даромад 
топаркан. Унга бу вазиятда ўзини 
ўзи банд қилиши лозимлигини, акс 
ҳолда моддий ёрдам учун аризаси 
рад этилишини тушунтирдик.

Мана шу каби фуқаролар билан 
жамоатчилик иштирокида суҳбат-
лар ўтказиш яхши самара беряпти. 
Ҳозир шу оила 15 сотих ер олиб, 
деҳқончилик қиляпти. Қолаверса, 
кунлик иши ҳисобидан ўзини ўзи 
банд этган. Муҳими, энди моддий 
ёрдамга муҳтож эмас. 

Маҳалла инфратузилмасини ях-
шилаш мақсадида бир қатор ишлар 
режалаштирилган. Жумладан, Депу-
тат кўчасини тўлиқ, Роҳат кўчасидаги 
4 та хонадонни ичимлик сув билан 
таъминлаш, эски симёғочларни 
янгисига алмаштириш, Хирмонтепа 
кўчасида жойлашган кўп қаватли 
уйларнинг оқова сув тармоғидаги 
камчиликларни бартараф этиш 
белгиланган.

(Давоми. 
Бошланиши 1-саҳифада).

Наманган вилоятида 
ўтказилган қизлар ўрта-
сидаги баҳслар чинакам 
спорт байрамига айлан-

ди. Маҳаллаларнинг чаққон, 
эпчил, ғалабага интилувчан қиз-
лари ўз маҳоратини намойиш 
этди. Якуний натижаларга кўра:

•  биринчи ўринни — Наман­
ган вилояти Косонсой тумани­
даги “Янги йўл” маҳалласи;

•  иккинчи ўринни — Навоий 
вилояти Хатирчи туманидаги 
“Жалойир” маҳалласи;

•  учинчи ўринни — Андижон 

ТУРИЗМ

“Ташриф қоғози”миз 
хорижлик сайёҳлар ҳайратини 

оширяпти

МУСОБАҚА

ТАЖРИБА

Содиқжон 
ҒОЙИБНАЗАРОВ,

Шароф Рашидов туманидаги
“Кўрпасой” маҳалласи раиси.
 

Туризм бугунги 
куннинг энг муҳим 
иқтисодий соҳа-
ларидан бири 

ҳисобланади. Вилоятимиз-
да шундай салоҳиятга эга 
бўлган масканларга “Туризм 
қишлоғи” ва “Туризм маҳал-
ласи” мақомини бериш бўйи-
ча ишлар олиб борилмоқда. 
Қувонарлиси, ана шундай 
ҳудуд сифатида танлаб 
олиндик. 

Баланд тоғлар бағри-
да жойлашганимиз учун 
ҳаво мўътадил, дам олиш 
ва саёҳат учун жуда қулай. 
Имкониятдан янада самара-
ли фойдаланиш мақсадида 
давлат бюджети ҳисобидан 
12 миллиард сўм маблағ 
ажратилиб, 24 км. ички 
кўча асфальтланди. XV аср 
маданий мерос объекти, дав-
лат муҳофазасига олинган 
“Парпи ота” зиёратгоҳи, 8 та 
кемпинг ҳамда 4 та меҳмон 

уйи, бир қатор тарихий жой-
лар сайёҳлар учун ҳозирлаб 
қўйилди. Бундан ташқари, 
ҳудудда “Кўрпасой” шар-
шараси, “Олти ҳовуз”, “Қирқ 
қиз”, “Қизил тош” зиёратгоҳи, 
Қўчқорли ота ғори, 850 йил
лик ёнғоқ дарахти бўлиб, 
сайёҳларни жалб этиб 
келмоқда.  

Хорижликларни замо-

навий беш юлдузли меҳ-
монхоналар эмас, балки 
шу юртнинг урф-одатлари, 
анъаналари акс этган мил-
лий меҳмон уйлари, миллий 
таомлар кўпроқ қизиқтир-
моқда.  Шу боис миллийлик-
ка эътибор бермоқдамиз. 
Мисол учун, Ҳилола Сатто-
рова хонадонида оилавий 
меҳмон уйи ташкил этган. 
Унинг алоҳида “ташриф 
қоғози”га айланган ҳунари 
бор. Яъни бу аёл “қозон 
патирчи” сифатида яхши 
танилган. Айниқса, хорижий 
сайёҳлар шу патирлар тай-
ёрланиш жараёнини кўриш 
учун унинг оилавий меҳмон 
уйига келишмоқда. 

Яқинда маҳалла ҳаётида 
яна бир қувончли воқеа 
содир бўлди. Янги маҳалла 
биноси қуриб, фойдаланиш-
га топширилди. Бу фаолия
тимизни янада самарали 
ташкил этиш, аҳолига қулай 

Ҳудудда  
1 977 нафар 

аҳоли истиқо­
мат қилади. 

Асосий “драй­
вер” — туризм, 

боғдорчилик 
ва чорва­

чилик.

Икки йил олдин 500-600 нафар 
дам олувчи ташриф буюрган 
бўлса, инфратузилма яхшилан­
гач, бу рақам 1 000 нафардан 
ошиб кетди.  Айниқса, хорижий 
сайёҳлар оқими кўпайди.

ва сифатли хизмат кўрса-
тиш имконини бермоқда. 
Фуқаролар муаммосини 
ўрганишда, уларни барта-
раф этишда муҳим аҳамият 
касб этмоқда.

Амалга оширилаётган 
ислоҳотлар аҳоли турмуш 
даражасини яхшилаш, 
бандликни таъминлашга 
ёрдам бермоқда. Доимий 
тарзда бўш иш ўринлари 
меҳнат кўргазмаси ташкил 
этиб борилмоқда. Унда 
туманда фаолият юритаёт-
ган турли корхона, ташкилот, 
муассаса, фирма ва фермер 
хўжаликлари ўзларидаги 
мавжуд бўш иш ўринлари 
билан иштирок этмоқда. 
Яқинда ўтказилган шундай 
тадбирда ишлаш истаги-
ни билдирган фуқаролар, 
айниқса, маҳалла ёш йи-
гит-қизлари билан бевоси-
та, юзма-юз мулоқот олиб 
борилди. Муҳими, 7 нафар 
ёш йигит-қиз ишга жойла-
шиш учун йўлланма олди. 
Шу билан бирга, “Жиззах 
мономаркази” масъуллари 
томонидан маҳалла ёшла-
ри ва умумтаълим мактаб 
ўқувчилари учун касб-ҳунар 
ўргатиш курслари, улар-
нинг афзалликлари ҳақида 
батафсил маълумот тақдим 
этилди. 

Туризм имкониятидан 
янада самарали фойдала-
ниш учун жорий йилдан 
бошлаб, боғларда дарахтлар 
тагига сўрилар жойлашти-
ришни йўлга қўйдик. Дам 
олувчилар истеъмол учун 
меваларни ўз қўли би-
лан узиб олмоқда. Бу ҳам 
туризмни ривожлантириш 
борасида ўзига хос ёнда-
шув, дейиш мумкин.

вилояти Қўрғонтепа тумани­
даги “Маъмуробод” маҳалласи 
жамоаси эгаллади.

— Ўтган йилги турнирнинг 
маҳалла босқичини кузата ту-
риб, дугоналарим билан “қанийди 
қизлар ўртасида ҳам шундай 
мусобақа ўтказилса”, деб орзу 
қилгандик, — дейди мусобақа 
ғолиби, Косонсой туманидаги 
“Янги йўл” маҳалласи жамоаси 
вакили Назокат Жумабоева. 
— Шукрки, бу йил ниятимизга 
етдик. Тайёргарликни маҳалла 
босқичиданоқ жиддий олиб бор-
дик. Натижада финал қисмида 
меҳнатларимиз самарасини 
берди — ғолиб бўлдик. Биласиз-

ми, бу турнир қизларга, айниқса, 
уйдаги ишлар билан банд бўлиб 
қолган тенгдошларимизга ўз 
иқтидорини кўрсатиш имкони-
ни берди. Қолаверса, маҳаллада, 
оилада соғлом турмуш тарзини 
йўлга қўйишда муҳим аҳамият 
касб этди.

Ғолиб ва совриндор бўлган 
жамоаларга диплом, медаль 
ҳамда қимматбаҳо совғалар 
топширилди. Шунингдек, бирин-
чи ўринни эгаллаган маҳаллага 
— “Universal” спорт майдонча­
си, иккинчи ўринга — “Street 
workout” спорт майдончаси, 
учинчи ўринга — “Workout” спорт 
майдончаси қуриб берилади.

Тезкорлик, чаққонлик, эпчиллик намойиши

Аввал қишлоқ
деса, кўз олди-
мизга, биринчи
навбатда, ас-
фальтланмаган
йўллар, қоронғу
кўчалар келарди.
Бугун-чи, қайси
вилоятнинг энг
чекка маҳалласи-
га борманг, кенг
ва равон йўлларга,
чароғон кўча-
ларга дуч кела-
сиз. Олис ва оғир
ҳудудлар инфра-
тузилмаси билан
боғлиқ муаммо-
лар ҳал этилиб,
одамлар яшаш
шароити яхши-
ланаётганига
гувоҳ бўласиз.

Янги маҳалла биноси, 120 ўринли
мактабгача таълим ташкилоти,

26-умумтаълим мактабига қўшимча
бино қуриш бўйича таклифлар

тайёрлаяпмиз.



Бу йил Сурхондарё 
вилоятида тўлиқ 
ҳамда бошқа 
вилоятлардаги
16 та туман-шаҳарда 
ЯНГИЧА БОШҚАРУВ 
ТИЗИМИ жорий 
этилади.

9 та давлат 
идорасининг ТУМАН 
БЎЛИМЛАРИ ҲОКИМЛИК 
ТИЗИМИГА ЎТАДИ. 
Штатларни тақсимлаш, 
ишга олиш ва бўшатишни 
ҳоким ҳал қилади.

ЭНДИ ҲОКИМДА 
4 НАФАР ЎРИНБОСАР 
БЎЛАДИ. Ҳудуднинг 
ривожланиш режасига 
қараб, қайси соҳа бўйича 
ўринбосар бўлишини 
унинг ўзи 
белгилайди.

МЕНДА САВОЛ БОР...

“Шодлик”да Cоғломлаштириш 
маркази иш бошлади

Кўчатчилик билан 
шуғулланганлар 
ўзини ўзи банд 
қиладими?

— Ушбу лойиҳа “Камбағал-
ликни қисқартиришда тад-
биркорлик субъектлари билан 
ўзаро манфаатли ҳамкорлик 
ўрнатишга қаратилган чо-
ра-тадбирлар тўғрисида”ги 
Президент фармонига кўра, 
“20 минг тадбиркор —  
500 минг малака́ли мута-
хассис” дастури доирасида 
давлат гранти асосида амалга 
оширилди, — дейди Ўзбекис­
тон маҳаллалари уюшмаси 
Жиззах шаҳар бўлими бошлиғи 
Шавкат Азимов. — Яна бир 
эътиборли жиҳати, — марказ 
аҳоли ўртасида соғлом тур-
муш тарзини тарғиб этишдан 
ташқари, янги иш ўринлари 
яратилишига хизмат қилди. 
Бугунги тадбирда бунёдкорлик 
ишларида фаол иштирок эт-
ган барча фуқаролар муносиб 
тақдирланди. Уларга шаҳар 
ҳокимлигининг эсдалик совғаси 
ҳамда ташаккурномаси топ-
ширилди. 

МАҲАЛЛАДА НИМА ГАП?

Зуҳриддин ОЧИЛОВ.
Поп тумани:

— Хонадонимда томорқадан самарали 
фойдаланиш мақсадида дарахт ва бута кў­
чатлари етиштиришни йўлга қўйганман. 
Айтинг-чи, шу фаолиятим ортидан ўзимни 
ўзим банд қилсам бўладими?

Аброрбек ЭЪЗОЗХОНОВ,
“Мадад” ННТ ҳуқуқшуноси:

— “Экология ва атроф-муҳитни 
муҳофаза қилиш соҳасини трансформа-
ция қилиш ва ваколатли давлат органи 
фаолиятини ташкил этиш чора-тадбир-
лари тўғрисида”ги Президент фармонига 
кўра, кўчатчилик соҳасида профессионал 
меҳнат бозорини яратиш, ишсизлик-
ни камайтириш ва норасмий бандлик 
улушини қисқартириш белгиланган. Шу 
мақсадда уй шароитида ёки касаначилик 
асосида дарахт ва бута кўчатлари(ниҳол)
ни етиштириш фаолияти ўзини ўзи банд 
қилган шахслар шуғулланиши мумкин 
бўлган фаолият (ишлар, хизматлар) тур-
ларига киритилган.

Унга мувофиқ, 2024 йил 1 январ-
дан бошлаб, синов тариқасида ўрмон 
хўжаликлари ҳудудида кўчат етишти-
риш, экилган кўчатларни парваришлаш, 
ўрмонзорлар барпо этиш ишлари 
аутсорсинг асосида жисмоний ва юри-
дик шахсларни жалб этган ҳолда амалга 
оширилмоқда. Бу жараёнда давлат ўрмон 
фонди участкалари фақат «E-auksion» 
платформаси орқали ижарага берил-
моқда.

Жамоатчилик экология назоратчила-
рига улар томонидан базавий ҳисоблаш 
миқдорининг 50 фоизи миқдорида 
Бюджетдан ташқари пенсия жамғарма-
сига ижтимоий солиқ тўланган тақдирда, 
қонунчиликда ўзини ўзи банд қилган 
шахслар учун жорий қилинган пенсияни 
ҳисоблаш учун иш стажини ҳисобга олиш 
тартиби татбиқ этилган. Бошқа соҳаларда 
меҳнат шартномасига асосан банд бўлган 
шахслар бир вақтнинг ўзида уй шароити-
да кўчат (ниҳол) етиштириш ёки Жамоат
чилик экология назоратчиси фаолияти 
билан шуғулланишлари мумкин.

ТОМОРҚА МАКТАБИ

Парвариш мавсумининг қизғин 
ва қайноқ фурсати

Алижон Эсонқулов,
Академик М.Мирзаев номидаги 

боғдорчилик, узумчилик ва 
виночилик илмий тадқиқот институти 

директори.

Олма, нок, беҳи, олхўри мева 
қурти ҳамда нок шира бурга-
сига қарши июннинг бошида  

10-15 кун оралатиб кимёвий ишлов бе-
рилади. Ушбу тадбир ҳосилли боғларда 
мевахўр қуртларнинг 2 наслига қарши 
бўлиб, олмалар гуллаб бўлгандан сўнг 
40-45 кун ўтгач бажарилади. Олма, 
нок ва олхўри боғларида кимёвий до-
рилардан “Децис”, “Каратэ”, “Циракс”, 
“Фуфанон”, биологик ишловда “Престиж” 
биоинсектициди юқори самара бера-
ди. Эртапишар олма ва нок навларига 
кимёвий дорилар билан ишлов берил-
майди.

Эрта баҳорда боғлар етарли миқдор-
да озиқлантирилмаган бўлса, унда ми-
нерал ўғит солиб, суғорилади. Органик 
ўғит билан қўшимча “шарбат” усулида 
озиқлантириш мумкин. 

Июнь ойи боғларда меваларнинг 
эртаги навлари бирин-кетин пишиб 
етилади.  

Ой бошларида ёғингарчилик куза-
тилса, шафтоли ва олхўри дарахтларини 
клястероспориоз, барг бужмалоқлиги ва 
ун-шудринг каби замбуруғли касаллик
ларга қарши “Спорагин” биофунгициди,  
Бордо суюқлигининг 1 фоизлиги ёки 

Июнь ойида боғларда парвариш ишлари, экилган кўчатларнинг бехато кўкариши, илдиз олишига, 
яхши ўсиб ривожланишига эътибор бериб бориш керак. Ой давомида улар бир-икки маротаба 
суғорилади. Бу жараёндан кейин эгатлар ва дарахт атрофидаги тупроқ юмшатилади.

намланувчи олтингугурт билан такрор 
пуркаса бўлади. Кимёвий суюқликларни 
қўллаш билан бир қаторда дарахтлар 
атрофини ағдариб чопиш, уруғли мева 
дарахтларининг тана ва она шохларига 
тутқич белбоғлар боғлаб, ҳар ўн кунда 
тушган қуртларни йўқотиш, меваларни 
териб олиш каби тадбирлар бажарили-
ши лозим.

Жиззах шаҳридаги “Шодлик” маҳалласида “Камбағалликдан фаровонлик сари” 
дастурининг ижросини таъминлаш, юртимизда соғлом турмуш тарзини тарғиб 
қилиш, фуқароларнинг соғлиғини мустаҳкамлаш мақсадида соғломлаштириш 
маркази ташкил этилди.

ТАШАББУС

Рўзғордан ортганини бозорда 
пуллаётган оилалар кўпаймоқда

Жўрабек МАҲМУДОВ,
Когон туманидаги 

Баҳоуддин Нақшбанд номидаги 
маҳалла ҳоким ёрдамчиси.

“Маҳалла еттилиги” билан 
ҳамкорликда ободонлашти-
риш, ижтимоий реестрга 
киритилган фуқароларга 

кўмаклашиш, аҳолининг тадбир-
корлик ташаббусини қўллаб-қув-
ватлаш, кредит ва субсидия 
олишига тавсиянома бериш 
борасида ижобий тажриба тўп
ланган. Жами 1 341 та хона-
дон бўлса, шундан 500 тасида 
иссиқхона қурилган. Иссиқхо-
начилик ва хизмат кўрсатиш 
— “ўсиш нуқта”миз. Ишсизлик ва 
камбағалликни қисқартиришда 
ана шу “драйвер” соҳадан сама-
рали фойдаланяпмиз. Масалан, 
аксарият деҳқонлар йилнинг 
тўрт фаслида томорқадан мўмай 
даромад олади. Юқорида таъ-

кидланган 500 та хонадондаги 
иссиқхоналарнинг аксарияти 
1–4 сотихдан иборат. Йил бўйи, 
асосан, помидор, картошка, пиёз, 
бодринг, карам, саримсоқпиёз, 
қолаверса, лимон, апельсин каби 
цитрус мевалар етиштирилади. 
Яратилаётган имкониятлардан 
унумли фойдаланиб, меҳнати ор-
тидан мўмай даромад топаётган 
оилалар талайгина.

Улардан бири — Чорчинор 
қишлоғида истиқомат қилувчи 
Нуриддин Тешаев. Ҳовлисидаги 
10 сотихли экин ерида иссиқ-
хона ташкил қилган. Жорий йил 
“тўқсонбости” усулида эккан 
картошкадан бугунга келиб 
3 тоннадан ортиқ маҳсулот 
етиштирди. Биргина шу ҳосилдан 
40 миллион сўмдан ортиқ соф 
даромад олди. Бу билан чекла-
ниб қолмаган. Эрта баҳордан 
помидор, пиёз ва бошқа сабзавот 
маҳсулотлари экди. 

Бундан ташқари, “Ҳар бир 
оила — тадбиркор” дастури дои-
расида 29 миллион сўм кредит 
маблағи олиб, қўзиқориннинг 
“Вишенка” навини етиштиришга 
киришди. Чигит қипиғи тўл-
дирилган қопчаларга экилган 
қўзиқорин уруғини агротехник 
тартибида ундириб, парваришТумандаги энг катта ва аҳоли гавжум ҳудуд 

ҳисобланамиз. Айни кунда бу ерда 5 100 нафардан 
зиёд аҳоли истиқомат қилади. Ўндан ортиқ кўча 
мавжуд. 2 та умумтаълим мактаби, 1 та давлат 
мактабгача таълим ташкилоти,  8 та оилавий болалар 
боғчаси, қатор корхона ва ташкилотлар, 88 тадан 
ортиқ тадбиркорлик субъекти фаолият кўрсатади.

Айни кунда Когон туманида 
томорқачилар сони 21 мингга 
яқин бўлиб, улар тасарруфи­
даги мавжуд томорқа ери  
2 минг 128 гектарга етказил­
ган. Шунингдек, иссиқхона 
барпо этиб, унда йилнинг тўрт 
фаслида ҳам баракали ҳосил 
етиштираётган хўжаликлар 
экин ери 20 гектардан ортиқ 
майдонни ташкил этмоқда.

Иссиқхона 
эгаларига 

уруғлик 
тарқатилиб, 

зарур 
маслаҳат 

берилади.

ланса, бир ойда 300 килограмм
гача ҳосил олиниши тажрибада 
синовдан ўтган. Меҳнаткаш оила 
шу кунларда қўзиқориннинг 
бозордаги   нархи 35-40 минг 
сўм атрофида эканини чамалаб, 
ҳадемай, бундан 10 миллион 
сўмдан ошиқ даромад олиш 
илинжида. Бу йўналишда ҳосил 
40 кунда тайёр бўлади. Афзал-
лиги — меҳнати оғир бўлмаса-да, 
маҳсулот харидорбоп. 

Умуман, қишда ҳам томорқа 
ерини яшнатиб, аввало, рўзғор 
эҳтиёжини қондириб, қўшимча 
фойда кўраётган миришкор оила 
ва хўжаликлар сафи кенгай-
моқда. Мисол учун, Дилмурод 
Бозоров 15 сотих, Бурҳон 
Ёдгоров 20 сотих, Мурод Ёдоров 
6 сотих майдонда иссиқхона 
ташкил этиб, помидор, бодринг, 
лимон парваришлаяпти. Бурҳон 
Ёдгоровнинг хорижда меҳнат 
қилаётган икки нафар фарзанди 
— Бахтиёр ва Ихтиёр чорвачилик 
йўналишида имтиёзли кредит 
олиб, оиласи бағрида ўзини ўзи 
банд қилди. 

Бир сўз билан айтганда, “ўсиш 
нуқта”миз орқали йил бошида 
рўйхатга олинган 103 та кам-
бағал оиланинг 60 тасига зарур 
ёрдам кўрсатилди.

Июнь ойида 
ўрик, гилос, 
олча, йирик 

мевали олча, 
эртаги олма, 
нок, малина 

ва қорағат 
(смородина) 

мевалари 
тайёр бўлади.

Маросимда вилоят  ҳокимлиги вакиллари, 
масъул ташкилотлар ходимлари, нуронийлар, 
маҳалла фаоллари иштирок этди.



Барча вилоят 
ва туман 
ҳокимликларида 
ИШ ҲАҚИ МИҚДОРИ 
ОШИРИЛАДИ, 
ходимларга устама 
ва қўшимча 
бонус берилади.

Ўзбекистонда 
маъмурий жазо 
тизимига янги 
таъсир чораси — 
МАЪМУРИЙ 
ОГОҲЛАНТИРИШ 
киритилади.

Пойтахтдаги 
“Дўстлик” метро 
бекатидан Янги 
Тошкентгача УЗУНЛИГИ 
21 КИЛОМЕТР, 
9 БЕКАТДАН ИБОРАТ 
МЕТРО ЙЎЛИ 
қурилади.

Шаҳноза ХАЛИЛОВА.

Ҳар йили таътил мавсуми бо-
шланиши билан мактабларда 

бир хил ҳолат такрорланади: бирор 
ўқувчи таътил пайтида айбли иш 
қилиб қўйса, бу ҳолатни аниқлаш учун 
дарҳол “қайси синфда ўқийди?”, “синф 
раҳбари ким?” деган саволлар орқали 
суриштирув бошланади. Оқибатда 
синф раҳбари сўроққа тутилади, ҳатто 
баъзи ҳолларда вазифасидан озод 
этилади. Афсуски, амалиётда бу каби 
ҳолатлар оз эмас. Лекин, аслида, бу — 
нотўғри ва қонунга зид ёндашувдир. 

Устоз — бола тарбиясидаги муҳим 

...Андижон вилоятида 8-синф ўқувчиси таътил пайтида тунда дўстлари 
билан кўчага чиқиб, маҳалладаги дўкон эшигини бузиб киришга уринган. Бу ҳолат 
профилактика инспектори томонидан аниқланади ва иш вилоят ички ишлар 
бошқармасига юборилади. 

...Навоий вилоятида бир гуруҳ 9-синф ўқувчилари таътил пайтида шаҳар 
боғида йиғилиб, “вейп” (электрон сигарета) чекишади. Бу ҳолатни боғдаги нозир 
кўриб қолади ва уларни ички ишлар бўлимига топширади. 

...Худди шундай, таътил пайтида Сурхондарёда 9-синф ўқувчиси шериклари 
билан безорилик жиноятини содир қилган, Бухорода мактаб ўқувчиси фуқаронинг 
уйига кириб, унинг пулларини ўмарган...

Юқоридаги ҳолатларда болаларнинг шахси аниқланади. Орадан бир неча кун 
ўтиб, мактаблар раҳбарияти ўқувчилар билан ишламаган, назорат қилмаган, деб 
синф раҳбарлигидан четлатиш масаласини кўтаради...

Таътил пайтида ўқувчига 
ўқитувчи жавобгар бўладими?

НУҚТАИ НАЗАР

“Таълим шартнома пулидан
солиқ ҳисобланадими?”

Меҳнатга ишонч ва 
ҳурмат, аслида, бу — 

катта ютуқ

Ёшлар – бугуннинг бунёдкори, эртанинг эгаси. Маҳалламизда истиқомат 
қилаётган 613 нафар ёшнинг ҳар бири ҳаётда ўз ўрнини топишга, ўз 
меҳнати билан жамиятга фойда келтиришга интиляпти. Бугун таълим, 
спорт, тадбиркорлик, қишлоқ хўжалиги йўналишларида йигит-қизларимиз 
нафақат ҳаракатда, балки ютуқлари билан ҳам кўзга ташланяпти.

МАНЗАРА

Абдумалик САЪДУЛЛАЕВ,
Бухоро туманидаги

“Подшоҳи” маҳалласи
ёшлар етакчиси.

Айтиш мумкинки, ҳар 
бир йўналишда фао

лият юритаётган ёшларга зарур 
шароит яратиб беришга ҳаракат 
қиляпмиз. Маҳалламизда, айниқ-
са, чорвачилик билан шуғуллана-
ётганлар сони ортиб бормоқда. 
Ёшларимизнинг 10 фоизи шу 
йўналишда банд. Чорвачилик, 
иссиқхона ва кичик тадбиркорлик 
бошлаш ниятида бўлган  
30 нафардан ортиқ ёшга кре-
дит ажратдик. Яна 50 нафардан 
ортиғига деҳқон хўжалиги учун 
ер майдони ажратилди. Бугун 
улар иссиқхоналарда помидор, 
бодринг парваришлаб, дастлабки 
даромадларини ола бошлашган.

Имкониятдан тўғри фойдалан-
ган ёшларимиз талайгина. Маса-
лан, Баҳодир ва Эркин Очиловлар 
33 миллион сўмлик имтиёзли кре-
дит олиб, таомхона очишди. Бугун 
уларнинг кундалик даромади  
1 миллион 200 минг сўмдан оша-
ди. Бундан ташқари, улар  
20 миллион сўм кредит олиб, 
чорвачилик йўналишини бошла-
ган. Уйида қорамолларни кўпайти-
риб, оиласига барака келтиряпти. 

Шунингдек, йил бошида ажра-

тилган 9,5 гектар ер майдонида 
ёшлар меҳнат қилмоқда. Бугун 
улар 30 сотих ерга тарвуз экиб, 
маҳсулотни сотувга чиқарган, 
помидорлар бир ҳафтадан кейин 
теримга тайёр бўлади. Булар 
кичик бўлса-да, катта қадамлар 
аслида. Ана шундай ҳаракатлар 
туфайли маҳалламизда ёшларга 

бўлган ишонч, уларнинг меҳнати 
ва ютуғига бўлган ҳурмат орт-
моқда.

Бугун спортда ва таълимда ҳам 
фахрланишга арзигулик натижа-
ларимиз бор. Хусусан, кураш ва 
дзюдо йўналишида 10 нафардан 
ортиқ ёш республика даража-
сида ғолибликни қўлга киритди. 
Халқаро ареналарда Мизродбек 
Мавлоновнинг ютуғи барчамиз-
ни қувонтирди. У Францияда 
ўтказилган “Гран-При” турнирида 
фахрли учинчи ўринни эгаллаб, 
юртимиз байроғини баланд 
кўтарди.

Бугун кўпчилик битирувчи 
ёшлар айнан таълим ва спорт 
соҳасига қизиқиб, ҳаёт йўлини шу 
йўналишда давом эттиришга қа-
рор қилмоқда. Биз, ёшлар етакчи-
лари уларга ҳар томонлама ёрдам 
беришга ҳаракат қиламиз.

Маҳалламизнинг географик 
жойлашуви катта имкониятлар 
эшигини очади. “М-37” йўли бўйи-
да жойлашган йиғинимиз орқали 
“Чорбакр” зиёратгоҳига йўл олган 
меҳмонлар ўтишади. Ушбу йўл 
ёқасида кўчма савдо мажмуалари 
барпо этиш ниятидамиз. Рухсат 
олинсагина, бу нафақат савдо 
учун қулай шароит, балки кўплаб 
ёшлар учун доимий даромад ман-
баи бўлади.

Шу ўринда яна бир кичик, 
аммо долзарб муаммога тўхтал-
сак. “Алоқабанк” томонидан ёшлар 
учун ажратилган 100 миллион 
сўмлик кредит айнан чорвачи-
лик йўналишига тўғри келмас-
лиги, маблағ етарли эмаслиги 
айтилмоқда. Бу каби чекловлар 
ёшларимизда бироз умидсизлик 
туғдиряпти. Умид қиламизки, бу 
муаммо юқори ташкилотлар дара-
жасида ҳал этилади.

Лола АКБАРОВА.
Поп тумани:

— Мен универси­
тетда шартнома 
асосида ўқийман. 
Шартнома пулимни 
қайнонам тўлаб 
бермоқчи. У киши 
иш ҳақи ҳисобидан 
тўлов қилмоқчи эди, 
лекин бу ҳолатда 
12 фоиз даромад со­
лиғи ушлаб қолинар 
экан. Айтинг-чи, шу 
тўғрими?

Назокат АБДУҚУНДУЗОВА,
Олий таълим, фан ва инновация­
лар вазирлиги матбуот котиби:
 

— Амалдаги солиқ қонунчи-
лиги бўйича сиз учун қайнонан-
гиз шартнома тўловини тўласа, 
шарнома пулининг 12 фоизи 
қайтариб берилмайди. Чунки Со-
лиқ кодексининг 378-моддасига 
кўра, қайноналар солиқ имтиёзи 
берилиши мумкин бўлган шахс
лар тоифасига киритилмаган.

Ушбу модданинг 16-бандига 
кўра, Ўзбекистон Республикаси 
фуқаролари ўзининг, фарзанд-
ларининг, шунингдек, йигирма 
олти ёшга тўлмаган эрининг 
(хотинининг) таълим олиши учун 
йўналтирадиган, солиқ солиниши 
лозим бўлган иш ҳақи ва бошқа 
даромадлари солиққа тортил-

МЕНДА САВОЛ БОР…

майди. Мазкур имтиёз солиқ 
тўловчининг профессионал ва 
олий таълим ташкилотларида 
ўқиш учун тижорат банклари 
томонидан ажратилган таълим 
кредитларига (фоизлари билан) 
қоплашга йўналтирилган даро-
мадларига нисбатан ҳам қўлла-
нилади.

Демак, қуйидаги уч тоифа-
нинг шартнома учун тўлаган 
маблағларидан даромад солиғи 
ушланмайди:

• фуқаро ўзининг шартнома­
сига ўтказса;

• ота-оналар фарзандининг 
шартномасига маблағ ўтказ­
са (неча ёш бўлишидан қатъи 
назар);

• эр ёки хотин 26 ёшга 
тўлмаган турмуш ўртоғининг 
шартномасига тўлов ўтказса.

ҳамкор, аммо ҳар бир боланинг хат-
ти-ҳаракати учун тўлиқ жавобгар эмас. 
Чунки фарзанд тарбияси, биринчи 
навбатда, ота-онанинг зиммасидадир. 
Қонунларимизда бу аниқ ва равшан 
белгилаб қўйилган. 

“Таълим тўғрисида”ги қонуннинг 
51-моддасида вояга етмаган ўқув-
чиларнинг ота-онаси ёки қонуний 
вакиллари ўз болаларини инсонпар-
вар, ватанпарвар, маънавий жиҳатдан 
баркамол шахс қилиб тарбиялашлари, 
уларнинг ривожланиши учун зарур 
шарт-шароитлар яратишлари шартлиги 
қайд этилган. Бу дегани, агар бола би-
рор ҳуқуқбузарлик содир этса, бирин-
чи навбатда, унинг қонуний вакиллари 
жавобгар ҳисобланади.

Шунингдек, Оила кодексининг 
73-моддасига мувофиқ, ота-она фар-
зандини тарбиялаш ҳуқуқига эга ва 
мажбур. Улар боласининг жисмоний, 
руҳий, маънавий ва ахлоқий камолоти 
учун жавобгар. Демак, фарзанд таътил 
пайтида ҳуқуқбузарлик қилса, бунинг 
учун синф раҳбари эмас, унинг ота-
онаси жавобгар саналади.

Ўз навбатида “Синф раҳбари 
йўриқномаси”да синф раҳбарининг 
вазифалари аниқ белгилаб берилган. 
Унда таътил пайтида ўқувчи қилган 
ҳаракатлар учун жавобгарликка оид 

Қамаши туманидаги “Гулистон” 
маҳалласида ёшлар қўллаб-қув­
ватлашга алоҳида эътибор 
қаратиляпти.

Мазкур маҳаллада ёшларга 
деҳқон хўжалиги ер май-
донлари ажратилиб, кар-

тошка ва бошқа турдаги қиш
лоқ хўжалиги маҳсулотларини 
етиштириш учун шароит яратиб 
берилмоқда. Баҳор мавсумида 
экилган уруғлар бугунги кунда 
ўзининг илк ҳосилини беряпти. 

Хусусан, ушбу маҳаллада 
истиқомат қилувчи Мусулмон 
Холбозоров 50 сотих майдон-
га картошка экиб, агротехник 

Ҳосил ҳар хонадонга 
барака киритяпти

МАҲАЛЛАДА НИМА ГАП?

тадбирларни ўз вақтида амалга 
оширган ҳолда, яхши натижа-
ларга эришмоқда.

— Картошкамиз кутилгани-
дан-да яхши етилди, — дейди ёш 
деҳқон. — 10 тонна атрофида 
ҳосил олишни режалаштирган-
ман. Ҳозирда картошкаларни 
маҳаллий бозорга чиқариб, даро-
мад топяпмиз. Келгусида экин 
турларини кўпайтириб, менга 
билдирилган ишончни ортиғи 
билан оқлайман, оиламиз даро-
мадига муносиб ҳисса қўшаман.

Умуман олганда, ёшларга 
ер ажратиш тизими ўзини тўла 
оқламоқда, бу ташаббус орқали 
юртимизда кўплаб йигит-қизлар 
ўз тадбиркорлигини йўлга қўй-
ди, оиласига барака киритяпти.

ҳеч қандай меъёр йўқ. Синф раҳбари 
фақат таълим жараёни доирасида, мак-
таб ҳудудида ва дарсдан ташқари таъ-
лимий тадбирлар вақтида масъулиятни 
ўз зиммасига олади. Лекин таътил — бу 
бола мактабда эмас, ота-онасининг 
қарамоғида бўладиган даврдир. Демак, 
бу пайтда бола қилган ҳар қандай ҳа-
ракат учун унинг ота-онаси жавобгар 
бўлиши керак.

Амалиётда баъзан устозларни 
“назорат қилмабсан”, “синфни тарбия
лай олмабсан” деган маломатлар 
билан синф раҳбарликдан озод этиш 
ҳолатлари учрайди. Бу нафақат устоз 
ҳуқуқини поймол қилиш, балки қонун-
ни инкор этишдир.

Эътибор бериш керакки, синф 

раҳбарининг вазифаси болага ҳаёт-
да тўғри йўл кўрсатиш, унинг таълим 
жараёнини яхшилаш, ота-она билан 
ҳамкорлик қилиш каби масалалардан 
иборат. Лекин у боланинг ҳар куни, ҳар 
соати, таътил пайтида нима қилаёт-
ганини назорат қилувчи масъул шахс 
эмас.

Бола таътилда дўсти билан муштла-
шиб қолса, интернетда ноўрин сўзлар 
ёзса, мактабдан ташқари жойда муам-
моли ҳолатга тушиб қолса, аввало, “бу 
бола қаерда, ким билан эди?”, “У билан 
ота-она шуғулланаётгандими?” деган 
саволлар берилиши керак. Лекин бу-
нинг ўрнига ўқитувчи айбдор қилина-
ётгани ачинарли ҳолат.

Бундай вазиятда нима қилиш 
керак? Аввало, ҳар бир жамоат таш-
килоти ва раҳбар бола тарбиясидаги 
жавобгарликни тўғри тақсимлаши 
керак. Ҳар ким ўз вазифасига масъу-
лият билан ёндашса, бола тарбиясида 
ҳам муваффақият бўлади. Ота-она 
тарбияни, устоз таълимни, раҳбар эса 
қонуний назоратни таъминласа, бола 
ҳаётида барқарорлик юзага келади.

Хулоса қилиб айтганда, устоз — 
фарзандимиз келажагини ёритувчи 
шамчироқ. Уни ҳақсиз айблаш, таъ-
тилда бўлган ҳолатлар учун жазолаш 
ноўриндир.

Таълим соҳасидаги ютуқларимиздан ҳар қанча
фахрлансак арзийди. Бугунги кунда
4 нафар йигит-қиз Германия, Польша ва АҚШ
каби ривожланган мамлакатларда ўқимоқда.
Маҳалламизда 50 нафардан ортиқ ёш инглиз
тили бўйича халқаро сертификатларга эга
бўлишган.

Нигора ҲОШИМЖОНОВА.



5

Ўзбекистондаги
ўрмон ва яйлов 
ерларининг бир 
қисми ОЗИҚ-ОВҚАТ 
МАҲСУЛОТЛАРИ 
ЕТИШТИРИШ учун 
берилади.

Ўзбекистонда
йил якунигача
100 минг хонадон 
ЭНЕРГИЯ САМАРАДОР 
ТИЗИМГА ўтказилади.

Давлат ташкилотларининг 
ОЙЛИК ЭНЕРГИЯ 
ИСТЕЪМОЛИ
500 КИЛОВАТТ
СОАТДАН ЮҚОРИ бўлган 
ходимлари рўйхати 
шакллантирилади.

“Тадбиркорга кўмак бўлганим —
мен учун энг муҳим ва одатий иш куним”

— электр энергияси, шунинг­
дек, ижара (фойдаланиш)га 
берилган объектлар бўйича 
электр энергия харажатларини 
қоплаб бериш;

— иссиқлик энергияси, 
жумладан, иситиш хизматлари 
ҳамда иситишга боғлиқ 
харажатларни қоплаб бериш;

— сув, шу билан бирга, совуқ 
ва иссиқ сув, ижара (фойдаланиш)
га берилган объектлар бўйича 
сув таъминоти харажатларини 
қоплаб бериш;

— газ, жумладан, табиий газ, 
газ таъминоти хизматлари, 
шунингдек, ижара (фойдаланиш)га 
берилган объектлар бўйича ушбу 
хизматлар учун харажатларни 
қоплаб бериш;

— коммунал, хусусан, 
чиқиндиларни ташиш, 
канализация, кўп квартирали 
турар ва нотурар объектларни 
сақлаш хизматлари ҳамда улар 
бўйича қилинган харажатларни 
қоплаб бериш;

— алоқа хизматлари, 
жумладан, симли ва симсиз 
телекоммуникация соҳасидаги 
операторлар хизматлари, 
интернет тармоғидаги симли 
ва симсиз телекоммуникация 
хизматлари, шаҳар телефон 
алоқа хизматлари, кабель 
орқали истеъмолчилар орасида 
дастурларни тарқатиш, 
мобил алоқа ва шу каби бошқа 
хизматлар;

— темир йўлда ташиш - темир 
йўлда йўловчи ва юкларни ташиш;

— транспорт-экспедиторлик 
хизматлари;

— қувурлар тизими орқали 
юкларни ташишга доир 
хизматлар.

Қонунчиликка мувофиқ, 
реализация қилинаётган товарлар 
қиймати ёки миқдори ўзгарганда 
қўшимча ёки тузатилган ЭҲФ 
тақдим этиш мумкин. Шу билан 
бирга, илгари тақдим этган солиқ 
ҳисоботида ҳисоблаб чиқарилган 
солиқ суммаси ўзгарганда солиқ 
ҳисоботига зарур тузатишлар 
киритилиши ва аниқлаштирилган 
ҳисобот тақдим этилиши шарт.

Солиқ тўловчиларга 
қонунчилик талабларига 
риоя қилган ҳолда солиқ 
ҳисоботларини тўғри юритиш 
тавсия этилади. Акс ҳолда 
қонунчилик ҳужжатларига 
асосан белгиланган тартибда 
жавобгарлик чоралари кўрилади.

Эътиборлиси, электрон 
ҳисобварақ-фактураларни 
белгиланган муддатларда 
расмийлаштирганлик учун 
тадбиркорлик субъектларига 
барқарорлик рейтингида 
10 балл берилади.

Солиқ қўмитаси
Ахборот хизмати.

Президент ташаббуси билан мамлакатимиз 
бўйлаб ўқувчи-ёшларнинг ёзги таътил даврини 
мазмунли ташкил этиш мақсадида 
“Долзарб 90 кун” лойиҳаси ўтказиляпти.

Электрон ҳисобварақ-
фактуралар товарлар 
жўнатилган ёки хизматлар 
кўрсатилган календарь 
санада расмийлаштирилиши 
шарт. Қуйидагилар 
реализация қилинганда 
ЭҲФ календарь ойининг 
охирги куни билан бир 
марта расмийлаштирилади 
ва шу ой давомида 
етказиб берилган товарлар 
(кўрсатилган хизматлар)нинг 
умумий ҳажми учун кейинги 
ойнинг 10-кунига қадар 
тақдим этилади:

Бугун ҳар бир ҳудудда “маҳаллабай” ишлаш тизими ўзининг ижобий натижаларини кўрсатяпти. 
Айниқса, солиқ ходимларининг “маҳалла еттилиги” таркибига киритилиши барча учун фойдали 
бўляпти. Масалан, мен аввалгидек, фақат юридик шахслардан солиқ ундириш эмас, балки 
йигирмадан ортиқ йўналиш бўйича уйма-уй юриб, ҳар бир солиқ тўловчи билан манзилли 
ишлаяпман. Натижада солиқ соҳасига оид барча масалалар маҳалланинг ўзида ҳал этиляпти.

Электрон 
ҳисобварақ-
фактураларни 
ўз вақтида 
тўлдириш шарт

ХАБАРДОРМИСИЗ? “СОЛИҚЧИ — КЎМАКЧИ”

Латофат ЮСУПОВА,
Ўзбекистон маҳаллалари уюшмаси 

Хоразм вилояти бошқармаси матбуот котиби.

Лойиҳа доирасида Хоразм вилоятидаги бар-
ча маҳаллаларда маданий-маърифий ва 

спорт тадбирлари, турли лойиҳа ва учрашувлар 
ташкил этиляпти. Шундай тадбирлардан бири — 
Урганч шаҳридаги “Олимпия” маҳалласида бўлиб 
ўтди. Унда мактаб ёшидаги ўғил-қизлар арқон 
тортиш, эстафета ва югуриш сингари спорт мусо-
бақалари ҳамда миллий халқ ўйинлари бўйича 
ўзаро беллашди. Қизғин, дўстона беллашувлар 
ўқувчиларнинг ёзги таътилини мароқли ўткази-
шига хизмат қилди.

Жорий йил 30 августгача барча маҳаллаларда 
бўлиб ўтиши режалаштирилган мазкур лойиҳа 
мактаб ёшидаги ва уюшмаган ёшларни маънан 
ва жисмонан соғломлаштириш, касбга ўргатиш, 
таълим олишларига кўмак бериш мақсад қилин-
ган. Демак, “Долзарб 90 кун” лойиҳаси жойларда 
қизғин давом этади.

Нодир ЁРМАТОВ,
Зарафшон шаҳридаги

“Янги Зарафшон” маҳалласи 
солиқ инспектори.

“Солиқчи — кўмакчи” 
тамойили асосида 
фуқароларга солиқ 
қонунчилигининг мазмун-
моҳияти ва аҳамиятини 
тушунтиришларимиз 
натижасида солиқ тўловларни 
муддатидан олдин тўлашяпти. 
Хонадонида ёки кичик 
дўкончалар ташкил этиб, 
норасмий савдо-сотиқ ишлари 
билан шуғулланаётган кўплаб 
фуқаролар тадбиркорларга 
берилаётган имтиёз ва 
имкониятлардан хабардор 
бўлгач, расмий рўйхатдан 
ўтиб, қонуний иш бошлади. 
Бугун уларнинг сони элликка 
яқинлашди.

Шаҳар марказига яқин 
ҳудудда жойлашган мазкур 
маҳалла аҳолисининг 
70 фоизи Зарафшон 
марказий кон бошқармаси ва 
шиша маҳсулотлари ишлаб 
чиқарадиган “Ўзбекистон — 
Германия” қўшма корхонасида 
ишлайди. Қолган аҳолини 
тадбиркорликка кенг жалб 
этяпмиз. Уларга ҳоким 
ёрдамчиси билан биргаликда 
маслаҳат ва йўл-йўриқ 
кўрсатяпмиз. Натижада хизмат 
кўрсатиш, чакана савдо, 
овқатланиш ва ишлаб чиқариш 
йўналишлари ривожланди. 
Янги тадбиркорларга онлайн 
назорат-касса машиналаридан 
мунтазам тарзда фойдаланиш, 
харид чекларини бериш, 
ишчи-ходимлар сонини 
яширмаслик, ҳисоботларни 
ўз вақтида топшириш, 
камчилик ва хатоликларга 
йўл қўймаслик кераклигини 
тушунтиряпмиз.

“ДОЛЗАРБ 90 КУН”

ёзги таътил 
мазмунли ўтяпти

“Автокамерал”дан хабарнома 
келса, нима қилиш керак?

Музаффар НАЗАРОВ,
Солиқ қўмитаси бошқарма
бошлиғи ўринбосари:

— Текширувдан олдинги таҳ-
лил солиқ органи раҳбарининг 
буйруғи ва солиқ тўловчининг 
иштирокисиз “Автокамерал” 
автоматлаштирилган ахборот 
тизими орқали ўтказилади. Агар 
текширувдан олдинги таҳлил 
асосида солиқ тўловчилар фао-
лиятида тафовутлар ёки хатолар 
аниқланса, солиқ тўловчининг 
шахсий кабинетига солиқ 

Усмон ҚЎЛДОШЕВ. 
Сурхондарё вилояти:

— Яқинда “Автокамерал” 
тизимидан хабарнома кел-
ди. Бундай ҳолатда қаерга 
мурожаат қилиш лозим?

ҳисоботига тегишли тузатишлар 
киритиш тўғрисида хабарнома 
юборилади. Жорий йилнинг 
10-11 июнь кунлари солиқ 
органлари томонидан солиқ 
тўловчиларга шундай хабарно-
малар юборилди.

Солиқ тўловчи хабарномани 
олган кундан бошлаб 10 кун 
ичида солиқ органларига 
шахсий кабинети орқали 
аниқлаштирилган солиқ ҳисо-
ботини ёки аниқланган тафовут-
ларнинг асосномасини тақдим 
этиши шарт. Агар ҳисоблаш фор-
муласида ноаниқлик ва тушун-
мовчиликлар юзага келса, сизга 
бириктирилган солиқ инспек-
торига мурожаат қилинг. Ёки 
my3.soliq.uz сайтида эслатма 
ойнасида кўрсатилган рақамлар 
билан боғланинг. Шунингдек, 
қайта алоқа тизими орқали ха-
бар қолдиришингиз мумкин.

Мисол учун, бугунги кун-

да ҚҚС бўйича 01007-мезон 
юзасидан кўплаб саволлар 
келиб тушмоқда. Ушбу мезон-
нинг асосий моҳияти фойда 
солиғи ҳисоботининг 1-иловаси 
220-сатрида кўрсатилган бошқа 
даромадларни ҚҚС ҳисоботида 
акс эттирмаслигини аниқлашдан 
иборат.

Солиқ тўловчилар ЭҲФ ёки 
онлайн-НКТ чекларини расмий-
лаштирилиши лозим бўлган 
товар ва хизматлар реализация 
қилиш айланмаларига ҳам ушбу 
ҳужжатларни тузмасдан, фойда 
солиғи ҳисоботида бошқа даро-
мадлар сифатида акс эттириб, 
ҚҚС тўланмаслик ҳолатлари 
кузатилмоқда. Мазкур ҳолатлар 
қайд этилган мезон асосида таҳ-
лил қилинади.

Текширувдан олдинги таҳлил 
тизимида фойдаланиладиган 
барча формулалар my3.soliq.uz 
сайтида жойлаштирилган.

МЕНДА САВОЛ БОР...

сўради. Маслаҳатимизга қулоқ 
тутиб, тайёр қурилган дўкон 
харид қилиб, турмуш ўртоғи 
билан озиқ-овқат савдосини 
йўлга қўйди. Яна бир ишсиз 

аёл барча шароитларга 
эга шундай қурилма 
олиб, гўзаллик салонини 
ишга туширди. Наргиза 
Хидирова эса бўш турган 
бинони олиб, тикувчилик 
фаолиятини бошлади. У 
ўзи билан бирга, яна уч 
нафар қизни банд қилди. 
Қувонарлиси, тадбиркорлик 
соҳасида яратилаётган 
қулай имкониятлардан 
фойдаланиб, тикувчилик, нон 
ва дераза-ромлар ишлаб 
чиқараётган тадбиркорлар 
кўпаймоқда. 500 нафардан 
ортиқ фуқаролар таксичилик, 
тикувчилик, сартарошлик 
йўналишларида ўзини 
ўзи банд қилишди. Жорий 
йил уларнинг тўрт нафари 
якка тартибдаги тадбиркор 
сифатида рўйхатдан ўтиб, 
гўзаллик салони ва тикувчилик 
фаолиятини бошлади.

Бугун ҳар бир маҳалланинг 
ўз бюджети бор. Мазкур 
маблағлар “маҳалла еттилиги” 
аъзоларининг коллегиал 
қарори асосида мавжуд 
муаммоли масалаларни 
ҳал этишга, йиғин ҳудудини 
ободонлаштиришга, 
фуқароларнинг яшаш 
шароитини яхшилашга 
сарфланяпти. Ўтган йилги 
тушумлар ҳисобидан кўчаларга 
тунги ёритгич чироқлари 
қўйилди. Бу йил видеокузатув 
қурилмалари ўрнатилди. Энди 
маҳалла идорасининг том 
қисми таъмирланади. Бу, ўз 
навбатида, солиқ тўловчиларга 
мол-мулк ва ер солиғини 
вақтида тўлашига рағбат 
бўляпти.

Одатий иш куним кўчада 
ўтади. Ҳар куни аҳоли билан 
мулоқотда бўлиб, солиқларни 
ўз вақтида тўлашни, 
тадбиркорларнинг солиқ 
ҳисобини тўғри юритишини 
айтиб, қўшимча тушумларни 
аниқлаш чораларини кўрамиз. 
Келгуси режаларимиздан 
бири — тадбиркорлар 
сонини кенгайтириб, ишлаб 
турган ЯТТларнинг қўшимча 
манбаларини аниқлаб, товар 
айланмасини оширишдир.

Енгил конструкцияли 
тайёр савдо дўконлари 
харид қилиб, тадбиркорлик 
фаолиятини бошлаётган 
фуқаролар кўпайди. Улардан 

бири — Обиджон Содиқовдир. 
У киши нафақага чиққач, 
ишсизликдан зерикди. Бирор 
юмуш билан шуғулланишни 
истаб, биздан маслаҳат 

Бугунги кунда 17 та юридик шахс, 
44 нафар якка тартибдаги тадбиркор 
фаолият юритяпти. 3300 та мол-мулк 
ва ер солиғи тўловчиси бор.



Президент 
Администрациясининг 
НАЗОРАТ ИНСПЕКЦИЯСИ 
ТУГАТИЛДИ, унинг 
ваколатлари Ҳисоб 
палатасига ўтказилади.

Йил якунигача
410 та мактаб олдида 
“ХАВФСИЗ ЙЎЛ — 
ХАВФСИЗ ПИЁДА” 
жамғармаси ҳисобидан 
радарлар ўрнатилади.

Хоразм вилоятига хос 
бўлган ТУХУМ БАРАК 
МИЛЛИЙ ТАОМИ 
географик кўрсаткич 
сифатида давлат 
рўйхатидан ўтказилди.

Инсон инсонга 
керак, қалб 
қалб билан 
муштарак

ИЖТИМОИЙ ҲИМОЯ

Шаҳноза ТИЛЛАБОЕВА,
Фарғона шаҳридаги “1-Беш бола”

маҳалласи ижтимоий ходими.

Айни вақтда ҳудудимизда истиқомат қила-
ётган 45 нафар ногиронлиги бўлган фуқа-

роларга кўрсатилаётган хизматлар секин-аста ўз 
самарасини кўрсатяпти. Хусусан, уларнинг 23 нафари 
муносиб шароитда меҳнат қиляпти. Имкониятидан 
келиб чиқиб, рўзғорига қут-барака киритаётгани 
биз, маҳалла ходимлари учун ҳам қувонарли ҳолат. 
Жорий йилда бу йўналишдаги ишларимизни янада 
кенгроқ кўламда давом эттиришни режалаштирган-
миз. Назаримда, имконияти чекланган кишиларнинг 
фойдали иш билан банд бўлиши уларнинг даромад 
топишидан ташқари, вақтини мазмунли ўтказишига 
ёрдам беради.

Икки йиллик тажрибам ҳамда амалий психология 
соҳасида олаётган билимларимга таяниб айтишим 
мумкинки, хонадонларга кирганда, барча муаммола-
римизни бир четга суришимиз талаб этилади. Агар 
ақлан ва қалбан уларнинг вазиятини ҳис қилиб, ечим 
изласак, албатта, натижага эришамиз.

Маҳалламизда кам таъминланган оилалар 56 тани 
ташкил этади. “Камбағал оилалар реестри”га 10 та 
хонадонни рўйхатга олганмиз. Ҳар бирининг шаро-
ити ва вазияти турлича. “Еттилик” вакиллари аниқ 
режа асосида уларга хизмат кўрсатяпмиз. Хусусан, 
Зарифа Муродованинг эшигини қоқиб борганимизда, 
оиланинг ҳолати анча оғирлигини кўрдик. Ўзида ва 
ўғлида ногиронлик мавжудлиги боис дори-дармон 
воситалари учун анчагина харажат қилишига тўғри 
келаётган эди. Бу борада давлат бераётган имтиёз-
лардан фойдаланиши учун оилани “Камбағал оилалар 
реестри”га киритиш учун ҳаракат қиляпмиз. Лекин 
айрим сабабларга кўра буни ҳали амалга ошириш-
нинг имкони бўлмади.

Зарифа опа гарчи ногиронлиги бўлса-да, ҳеч 
тиним билмайди. Қўли гул ҳунарманд. Миллий қўғир-
чоқлар ясаш бўйича ўн йиллик тажрибага эга. Ҳар 
ойда 5-6 нафардан шогирдлар тайёрлаб, ёшларнинг 
ҳунар эгаси бўлишига ёрдам беряпти.

Маҳалладаги ҳар бир куним катта таассурот ва 
турли кутилмаган вазиятларга бой тарзда ўтади. Илк 
иш бошлаган вақтларим ота-онаси вафот этиб кет-
ган 4 нафар ака-уканинг аҳволидан хабар топдим. 
Уларнинг икки нафари жазони ижро этиш муассаса-
сида бўлса, икки нафари ногиронлиги бўлган амакиси 
билан бирга яшарди. Биринчи навбатда, акасини 
укасига патронат этиб тайинладик. Ҳар иккисига пси-
хологик хизмат кўрсатиб, руҳий ҳолатини яхшилашга 
эришдик. 16 ёшни қаршилаган Иззатбек Акромовнинг 
имтиёзли равишда шахсини тасдиқловчи ҳужжат 
олишига кўмаклашдик. У ҳозирги кунда хусусий кор-
хонада қадоқловчи бўлиб фаолият юритиб келяпти. 
Бундан ташқари, олий таълим муассасасига кириш 
учун имтиҳонларга тайёргарлик кўряпти. Амакисига 
саломатлигидаги муаммолар сабабли бепул дори-
дармон воситалари тақдим этилди.

Маҳалла тизимида иш бошлаб, ижтимоий 
ходим сифатида хонадонларга кирар эканман, 
биринчи навбатда, инсон инсонга кераклигини 
англаб етдим. Атрофимиздагиларга қанча 
меҳр ва саховат кўрсатсак, шунга муносиб 
равишда ҳаётимиз мазмунга тўлиб 
бораверади. Одамлар билан қалбан яқин 
бўлиб борганим сари олдимга янги мақсадлар 
қўйишни бошладим.

Вобкент туманидаги “Кўлхатиб” маҳалласида 5 334 нафар 
аҳоли истиқомат қилади. Уларнинг 114 нафарини 
ногиронлиги бўлган шахслар, 89 нафарини эҳтиёжманд 
оила вакиллари ташкил этади.

Бир хизмат ортида мингта имконият
ҚУЛАЙЛИК

Аутсорсинг 
шартлари 

асосида жалб 
этилган тадбиркор 
Нодира Рўзиева 
томонидан таш-
килланган ушбу 
марказ ҳафтанинг 
5 иш кунида ками-
да 8 соат даво-
мийликда хизмат 
кўрсатмоқда.

Ушбу хизмат қуйидаги йўналишларни қамраб олади:
 шахсни хавфсиз муҳитда кузатиш (йиқилиш ва жа­

роҳатлар олдини олиш);
 парвариш ва кундалик гигиена;
 ижтимоий мулоқот ва психологик қўллаб-қувватлаш;
 ўз-ўзига хизмат қилиш кўникмаларини шакллантириш.
Ҳозирда 7 нафар фуқарога хизмат кўрсатилмоқда. Энг 

муҳими — илгари парвариш билан банд бўлган уларнинг 
яқинлари ишга жойлашишга эришди. Бу эса ҳар бир оила 
учун барқарор даромад ва янги имкониятлар дегани.

Ижтимоий ҳимоя миллий агентлиги
Навоий вилояти бошқармаси матбуот хизмати.

Эҳтиёжманд оилалар
қўллаб-қувватланяпти

Одамлар ҳаётига мазмун бахш этиб...
ЭЪТИБОР

Хабарингиз бор, Вазирлар Маҳкамасининг 2024 йил 16 апрелдаги 
“Ёқилғи-энергетика соҳасида бозор механизмларини жорий этишнинг қў-
шимча чора-тадбирлари тўғрисида”ги қарорига асосан, 2024-2025 йилги 
иситиш мавсуми (ноябрь-февраль)да аҳолини моддий қўллаб-қувватлаш 
мақсадида кенг кўламли чора-тадбирлар амалга ошириляпти.

ланган. Ҳозирги кунга келиб, 
Тошкент вилоятининг ўзида 
40 минг нафардан ортиқ фуқа-
ро рўйхатдан ўтган.

Ўрта Чирчиқ тумани “Янги
лик” маҳалласида яшовчи 
Бибигул Наримбетова II гуруҳ 
ногиронлиги бўлган шахслар 
рўйхатида туради, кам таъ-
минланган, ёлғиз аёл. Унинг 
тарбиясида бир нафар вояга 
етмаган фарзанди бор.

— Оиламиздаги ягона да­
ромад — ногиронлик пенсияси 
ва болам учун тайинланган 
нафақа, — дейди Бибигул Нарим­
бетова. — Яшаш шароити­
миз оғир. “Камбағал оилалар 
реестри”га киритилганмиз. 
2024 йил қиш мавсумида газ ва 
электр энергияси бўйича дав­
лат ёрдами асосида ариза топ­
шириб, компенсация олдик. Бу 
йил ҳам аризам қабул қилинди. 
Давлатимизнинг бундай эъти­

боридан жуда миннатдорман.
Бибигул опа бу имконият-

дан оқилона фойдаланиб, газ 
ва электр энергиясини тежаб 
ишлатишни ўз олдига мақсад 
қилган.

— Ортган маблағни фар­
зандимни тўгаракка юборишга 
сарфлайман, — дейди аёл. — 
Ўтган йил ёз ойида газ пули­
ни тўлашга жуда қийналган 
эдим. Бу йил эса томорқамизда 
етиштирилган помидордан 
қишга захира тайёрлаш, кон­
серва ёпишни режалаштирдим.

Ўрта Чирчиқ туманида-
ги “Ўрта овул” маҳалласида 
яшовчи Нодира Эртаева ва 
турмуш ўртоғи Бекзод Эртаев 
ҳам ижтимоий ҳимояга муҳтож 
оилалардан. Уларнинг вояга 
етмаган 3 нафар фарзанди бор. 
Оила боши яқинда оёғи синга-
ни сабабли ишлаш имконидан 
маҳрум бўлган.

— Шароитимиз жуда оғир. 
“Камбағал оилалар реестри”га 
киритилганмиз, — дейди Нодира 
Эртаева. — Болалар нафақасини 
олаётган эдик, лекин ҳозирда 
унинг муддати тугаган. Давлат 
қўшимча тарзда бераётган 
компенсация биз учун жуда 
катта ёрдам бўлди.

Оила тўлиқ тиббий кўрик-
дан ўтказилган. Қизлари 
Мадина ва Маликанинг бурун 
қисмида шиш аниқланиб, жар-
роҳлик амалиёти учун ордер 
олиниб, навбатга қўйилган.

Давлат томонидан жорий 
этилган ушбу ижтимоий дастур 
нафақат аҳолининг энергия 
харажатларини қоплаш, балки 
уларнинг соғлиғини асраш, 
фарзандларини таълим ва 
тарбияга жалб қилишга хизмат 
қилмоқда. Бу эса ижтимоий 
адолат тамойилининг амалдаги 
ёрқин намунасидир.

Миразиз МИРСУЛТОНОВ,
Ижтимоий ҳимоя миллий 

агентлиги Тошкент вилояти 
бошқармаси бошлиғи.

Тошкент вилоятида 
62,1 минг оилага 

16,8 миллиард сўм миқдо-
рида бир марталик моддий 
ёрдам тўлаб берилди. Шунинг
дек, электр ва табиий газдан 
базавий меъёрдан ортиқча 
фойдаланган 18,7 минг оилага 
4,0 миллиард сўм миқдорида 
компенсация тўловлари амалга 
оширилди. Бундан ташқари, 
Президентнинг 2025 йил 
2 апрелдаги қарорига асосан, 
эҳтиёжманд оилаларни янада 
кенгроқ қўллаб-қувватлаш мақ-
садида газ ва электр энергияси 
учун компенсация олувчиларни 
рўйхатга олиш жараёни бош

МАНЗАРА

Мазкур тоифадаги фуқа-
роларни ҳар томонлама 

қўллаб-қувватлаш, уларнинг ижтимоий 
ҳимоясини кучайтириш мақсадида 
маҳалла ижтимоий ходими Мунира 
Жамилова мунтазам равишда манзилли 
ишлар олиб бормоқда.

Ижтимоий ходим фаолияти нати-
жасида кўплаб эҳтиёжманд фуқаролар 
оғир вазиятдан чиқиш имкониятига 
эга бўлмоқда. Бунга 86 ёшли Ойсара 
ая Давлатованинг оиласи мисол бўла 
олади. Жисмонан ҳаракатланишда 
қийналаётган Ойсара аянинг ҳола-
ти ўрганилиб, унинг оиласи биринчи 
навбатда “Камбағал оилалар реестри”га 
киритилди.

Оиланинг эҳтиёжларини чуқур таҳ-
лил қилган ижтимоий ходим кўплаб чо-
ра-тадбирларни амалга оширди. Ойсара 
аянинг келини Рисолат опа Шомуродова 
расмий қаровчи сифатида белгиланди. 
Кекса аёлга соғлигини тиклаши учун 

санаторийга йўлланма берилди. “Сахо-
ват ва кўмак” жамғармаси орқали бир 
марталик моддий ёрдам ажратилди. 
Рисолат опанинг ўғли Олтинжон Ор-
тиқов саратон ташхиси билан II гуруҳ 
ногирони сифатида рўйхатга олинди. Бу 
эса унга қўшимча ижтимоий хизматлар 
кўрсатиш имконини берди. Реферал 
хизмат асосида Рисолат опанинг кели-
нига тикувчилик машинаси учун имти-
ёзли кредит ажратилди, натижада унинг 
қўл меҳнати орқали даромад топишига 
ёрдам берилди.

Бугунги кунда “Кўлхатиб” маҳал-
ласидаги ижтимоий ҳимояга муҳтож 
бошқа оила вакиллари билан ҳам шу 
каби манзилли ишлар давом эттирил-
моқда. Одамлар қалбига умид, ҳаётига 
мазмун олиб кираётган бундай фао
лият ижтимоий барқарорликнинг асоси 
ҳисобланади.

Ижтимоий ҳимоя миллий агентлиги 
Бухоро вилояти бошқармаси

матбуот хизмати.

Карманада “Камбағал оилалар 
реестри” ва “Ижтимоий ҳимоя 
ягона реестри”га киритилган 
оилаларнинг ўзгалар парва-
ришига муҳтожлик даражаси 
Бартел ва Лаутон шкалалари 
бўйича 0 баллдан 62 баллгача 
бўлган аъзолари учун кундузги 
қатнов асосида қараб туриш 
хизмати йўлга қўйилди.

Бу йил янги лойиҳа сифатида маҳаллада бўш 
турган бир бинода кам таъминланган оила фарзанд
лари ҳамда ногиронлиги бўлган ёшлар учун турли 
фан тўгараклари бўйича дарслар ўтилишини ташкил 
этмоқчимиз. Бунда уларга имтиёзли таҳсил олиш 
имконияти берилади.

Ижтимоий ходимнинг маҳаллада амалга ошираёт-
ган ҳар бир хайрли иши фақатгина халқнинг тур-
муш фаровонлигини таъминлаш, одамларга дилкаш 
бўлишдан иборат. Шу маънода бугунги янги лойиҳала-
римиз эртанги ютуқларимизга замин демак.

“Moody’s” халқаро
рейтинг агентлиги 
Ўзбекистоннинг
КРЕДИТ РЕЙТИНГИГА 
ИЖОБИЙ БАҲО берди.

Ахборот технологиялари 
йўналишида 
ИХТИСОСЛАШТИРИЛГАН 
МАКТАБЛАР ТАРМОҒИ 
кенгайтирилади.

“АНДИЖОН ДЎППИСИ” 
географик кўрсаткич 
сифатида давлат 
рўйхатидан ўтказилди.

МАНЗАРА

Билим ва маърифатли аёл
муаммога оқилона ечим топади
Матлуба АҲРОРОВА,

Тойлоқ туманидаги
“Нуроний” маҳалласи
хотин-қизлар фаоли.

Маҳалла тизимидаги 
уч йиллик фаолия-

тим давомида кўп тажрибалар-
ни ўргандим. Оилада аёлнинг 
тутган ўрни, унга кўрсатилаётган 
муносабат бевосита жамият тақ-
дирига дахл кўрсатади. Агар она 
маънавиятли бўлса, фарзандлар 
чиройли тарбия кўради. Шу боис 
айни вақтда хотин-қизларни 
олий таълимга жалб қилиш 
масаласига алоҳида эътибор 
қаратиляпти.

Айни вақтда маҳалламизда 
2 362 нафар хотин-қиз истиқо-
мат қилади. Уларнинг кўпчилиги 
турмуш ўртоғи билан бирга 
деҳқончилик ва чорвачилик 

қилишади. Ўзаро ҳамфикрликда 
рўзғорига барака киритяпти.

Бундан ташқари, тикувчи-
лик қилиб, даромад топаётган 
опа-сингилларимиз ҳам топи-
лади. Ҳозирги кунда 4 нафар 
ҳунармандимиз бир-биридан 
чиройли либослар тикиб, ўзи ва 
маҳалладошларимизнинг банд
лигини таъминлаб келмоқда. 
Ҳар бирига 5-6 нафардан 
шогирд бириктирилган бўлиб, 
ёшларнинг касбли бўлишига 
эришяпмиз. Хусусан, Зарина 
Ҳайдарқулова уч йилдан буён 
чеварчилик қилади. Астойдил 
меҳнат қилса, кунига бир мил-
лион сўмгача пул топади. Бундан 
ёрдам бераётган шогирдларига 
ҳам ҳақ ажратиб беради.

Охирги вақтда аёллар сало-
матлигини таъминлаш, уларни 
спортга жалб қилиш масаласига 
алоҳида эътибор қаратиляпти. 
Бу борада ҳудудимизда ҳам 

жадал ишлар олиб бориляпти. 
Жумладан, Зилола Мирзае-
ва уч йил аввал ташкил этган 
марказ бугун гавжум масканга 
айланган. 50 нафардан зиёд 
етти ёшдан етмиш ёшгача 
бўлган хотин-қизлар ўз усти-
да ишлаб, жисмоний тарбия 
билан мунтазам шуғулланиб 
келяпти. Қизиқувчилар сони 
кундан-кунга ортиб бораётгани 
жуда қувонарли. Бу ерда спорт 
машғулотларидан ташқари, 
руҳий соғломлаштириш хизмат-
лари ҳам кўрсатилади.

Ҳудудимиз “оғир” тоифадаги 
маҳалла бўлгани боис аҳоли 
бандлигини таъминлашга муҳим 
масала сифатида ёндашяпмиз. 
Мудофаа вазирлиги билан 
ҳамкорликда бўш турган бир 
бинода тикувчилик цехи ташкил 
этиш ишлари бошлаб юборил-
ган. Айни вақтга қадар 10 та 
тикув машинаси олиб келиб 

Хотин-қизлар 
фаоли, аввало, 

психологик билим 
эгаси бўлиши 

керак. Одамларнинг 
кўнглига йўл 

топиш, аёлларни 
ўйлантирган 

муаммоларини ҳал 
қилиш учун, биринчи 

навбатда, уларнинг 
руҳий ҳолатини 

теран англаб 
етиш жуда муҳим. 

Қолаверса, шахснинг 
яшаш шароити, айни 

вақтдаги вазияти 
ҳамда кайфиятини 

инобатга олмас 
эканмиз, бирор 

ижобий натижага 
эришиш қийин.

МУЛОҲАЗА

Мақсадли ва манзилли кўмак ҳаёт сифатини ўзгартиради

Моҳларойим 
ШАҲОБИДДИНОВА,

Вазирлар Маҳкамаси 
ҳузуридаги Бизнес ва 

тадбиркорлик олий мактаби 
магистри.

Жамият ривожи 
ва оилалар фа-

ровонлигини таъминлашда 
опа-сингилларимизнинг 
эҳтиёжидан келиб чиқиб 

кўмаклашиш, уларга мод-
дий ва маънавий жиҳатдан 
дастак бўлиш давр талаби 
демак. Зотан, кўпинча аёллар 
даромадсизлик, ижтимоий 
таъсирлар, оилавий масъу-
лият ва бошқа тиббий ёки 
ижтимоий муаммолар билан 
юзма-юз келади. Бундай 
вазиятда хотин-қизларга йўл 
кўрсатиш, ўз устида ишлаши 
учун имкон яратиб бериш 
айни муддао бўлади.

Жорий йилда “Аёллар даф-

тари”нинг 6-босқичи доираси-
да камида 1 миллион нафар 
эҳтиёжманд хотин-қизни 
ижтимоий ва иқтисодий қўл-
лаб-қувватлаш юзасидан аниқ 
ва манзилли чора-тадбирлар 
белгилаб олинган. Рўйхат-
ни шакллантириш ва уларга 
ёрдам кўрсатишда шаффоф-
ликни таъминлаш, белгилан-
ган чора-тадбирлар ижроси 
устидан доимий ва таъсирчан 
жамоатчилик назоратини 
ўрнатиш ҳамда амалга оши-
рилган ишлар юзасидан ҳар 
чорак якуни бўйича батафсил 
ахборот киритиб бориш режа-
лаштирилган.

Вазирлар Маҳкамасининг 
2024 йил 10 декабрдаги қаро-
рига мувофиқ, “Аёллар даф-
тари” билан ишлаш тизимига 
ўзгартириш киритилди. Шунга 
кўра, январь ойида “маҳалла 

Аёлларнинг иқтисодий эркинлигини таъминлашда 
давлат субсидияларининг ўрни муҳим аҳамият касб 
этади. Айниқса, оғир турмуш шароитидаги хотин-
қизлар янги иш бошлаш учун молиявий ресурсларга 
муҳтож бўлади. Шу боис, давлатнинг қўллаб-
қувватлаши уларнинг ишбилармонлиги ва ҳаёт 
сифатини яхшилашда муҳим восита бўлиши аниқ.

Ҳунари 
ортидан 
ҳурмат 
топганлар

“Оқ масжид” маҳалласида 
яшовчи ҳунарманд ва тадбир-
кор Баҳора Мамаражабова 
50 нафар ишсиз хотин-қизни 
касаначи сифатида иш билан 
таъминлади. Уларга каштадан 
тўн тикиш сирлари ўргатилиб, 
амалий фаолиятга жалб қилин-
ди. Ҳозирда ҳар бир каштачи 
аёл ойига ўртача 2,5-3,5 мил-
лион сўм даромад топмоқда.

Бундан ташқари, тадбир-
кор Баҳора Мамаражабова 
Қозоғистоннинг Актау шаҳри-
даги ҳунарманд Элмира Тур-
сунбоева билан ҳамкорликни 
йўлга қўйган. Ҳозирда қозо
ғистонликлар билан шартнома 
тузиш масаласи кўриб чиқил-
моқда. Бу эса нуроталик аёл-
лар ишлаётган маҳсулотларга 
расмий буюртма олиб, экс-
портни ташкил этиш имконини 
яратади.

ЖАРАЁН

Нурота туманида 28 на-
фар ҳунарманд ва тадбир-
кор аёл каштачилик билан 
шуғулланиб, ўз фаолия
тини кенгайтирмоқда. 
Уларнинг ҳар бирига 
10-15 нафардан ишсиз 
хотин-қиз бириктирилиб, 
маҳаллаларда кичик ўқув 
курслари ташкил этилган.

еттилиги” ишчи гуруҳлари 
билан биргаликда уйма-уй 
юриш орқали ҳар бир аёлнинг 
ижтимоий-иқтисодий аҳволи 
ва турмуш шароити ўрганилиб, 
суҳбатлар ўтказилди ва анкета 
сўровномалари тўлдирилди.

МЕНДА САВОЛ БОР... ИМКОНИЯТ

Нафақам тўхтатиб қўйиладими? Кимлар қўшимча таълимга
жалб қилинади?Дилрабо НИЁЗОВА.

Хоразм вилояти:

— Турмуш ўртоғим 
вафот этгани 
сабабли боқувчисини 
йўқотганлик пенсия­
сини олиб келаман. 
Саволим шуки, агар 
қонуний тартибда 
янги никоҳдан 
ўтадиган бўлсам, 
боқувчисини йўқот-
ганлик пенсияси 
тўхтатиладими?

Ҳукуматнинг жорий 
йил 14 июндаги те-
гишли қарори билан 
“Давлат умумий ўрта 
таълим ташкилотла-
рида айрим тоифа-
даги ўқувчиларни 
мактабдан ташқари 
таълимга жалб қилиш 
тартиби тўғрисида”ги 
Низом тасдиқланди.

Ғуломжон ПИРЖАНОВ,
Ижтимоий ҳимоя миллий агентлигининг 
Хоразм вилояти бошқармаси бош мутахассиси:

— “Фуқароларнинг давлат пенсия таъми-
ноти тўғрисида”ги қонуннинг 23-моддасига 
биноан, эр ёки хотиннинг вафот этганлиги 
сабабли тайинланган пенсия пенсионер янги 
никоҳдан ўтганида ҳам сақланиб қолиниши 
белгиланган.

Айни пайтда боқувчисини йўқотганлик 
нафақаси оилада бир нафар фарзанд бўлса, 
745 минг сўмни ташкил қилади. Икки ва ундан 
ортиқ фарзанд бўлган ҳолатда 244 минг сўм-
дан қўшиб борилади.

жойлаштирилди. Уларнинг 
қаторини янада кенгайтириш 
мақсад қилинган. Ҳар уч ойда 
тикувчилик бўйича таҳсил 
олиб келаётган тўрт-беш на-
фар опа-сингилларимизнинг 
рўйхатини ҳам шакллантир-
ганмиз. Тез кунда корхона ўз 
фаолиятини йўлга қўйиб, ҳар-
бийлар учун махсус кийимлар 
тикила бошланади.

Жорий йилда олдимизга 
катта режалар қўйганмиз. 
Биринчи навбатда, аёллар-
нинг руҳиятини кўтариш ва 
боқимандалик кайфиятидан 
қутилишига ёрдам бермоқчи-
миз. Қизиқиши ва интилиши 
бўлганларни таълимга жалб 
қиляпмиз. Бу йил учун 
10 нафар қизга имтиёзли 
тавсиянома тақдим қилдик. 
Ҳаракат ва интилиш бўлган 
жойда натижалар қувонарли 
томонга ўзгариб бораверади.

Шу ўринда бир таклифни 
илгари сурмоқчи эдим. Маҳалла 
хотин-қизлар фаолларини 
қўшимча психологик 
курсларда ўқишга жалб қилиш 
керак. Бу ҳудудларда иш 
самарадорлигини ошириш учун 
катта ёрдам беради. Билимли 
ва маърифатли ходимлар кимга 
қандай муомала қилишни, 
муаммоларга ечим топишни 
яхши билишади.

Бугунги кунда республика бўйича 
30 ёшдан юқори бўлган хотин-қизлар 
7 784 709 минг нафарни ташкил этади 
ва хатлов жараёнида уларнинг 
7 638 646 минг нафари билан юзма-юз 
суҳбатлар ўтказилди. Шундан сўнг 
“маҳалла еттилиги”нинг қарори билан 
индивидуал дастурлар ишлаб чиқилди.

Жорий йилда “Аёллар дафтари”нинг 
6-босқичига республика бўйича 
1 022 476 нафар хотин-қиз 
киритилган бўлиб, бугунга қадар 
591 289 нафарига амалий ёрдамлар 
кўрсатилди. Шунингдек, бу тоифадаги 
1 140 нафар аёлнинг 670 нафарига 
томорқадан унумли фойдаланиши учун 
ёрдам берилди.

Хулоса шуни кўрсатадики, давлат 
субсидиялари ўз вақтида ва манзилли 
амалга оширилса, аёлларнинг ҳаёт 
сифатига ижобий таъсир кўрсатади. 
Оилавий муносабатларни яхшилайди 
ва аҳолининг фаровонлигини 
таъминлайди.

Муҳайё ТОШҚОРАЕВА,
журналист.

Таълим ташкилотлари кўр-
сатадиган хизматлар бўйича 
1 нафар ўқувчига ҳар бир тў-
гарак учун 1 ойлик тўлов қуйи-
даги миқдорлардан ошмайди:

• 7-11 ёшдаги ўқувчилар 
учун дарсдан кейинги қўшимча 
таълим (узайтирилган кун 
гуруҳлари) учун — БҲМнинг 
1 бараваридан;

• 12-18 ёшдаги ўқувчилар 

учун умумтаълим фанлари, 
15-18 ёшдаги ўқувчилар учун 
хорижий тил йўналишларидаги 
тўгараклар учун — БҲМнинг 
2 бараваридан;

• 15-18 ёшдаги ўқувчилар 
учун ахборот технологиялари, 
касб-ҳунар йўналишларидаги 
тўгараклар учун — БҲМнинг 
4 бараваридан ошмайди.

Тўгарак тўловининг 
80 фоизи давлат бюджетидан, 
20 фоизи ўқувчининг ота-она-
си томонидан тўланади.



Овқатдан
сўнг
чой ичманг!

Болаларни
соғлом 

овқатлантириш
зарур

Диний саволга сунъий интеллектдан
жавоб олса бўладими?

Ўзбекистон Республикаси 
Президенти Администрацияси 
ҳузуридаги Ахборот ва оммавий 
коммуникациялар 
агентлиги томонидан
2024 йил 7 майда
№271590 рақами билан
давлат рўйхатидан ўтказилган.

Бош муҳаррир:
Бахтиёр АБДУСАТТОРОВ
Дизайнер:
Абдулазиз Аҳмедов
Шерзод Маманов

Таҳририят манзили:
100192, Тошкент шаҳри 
Мустақиллик шоҳ кўчаси 59-уй.
Телефонлар:
71 233-39-89, 71 233-10-92.
Нашр кўрсаткичи: 148

«Шарқ» НМАК
босмахонасида чоп этилди.
Босмахона манзили:
Тошкент шаҳри
Буюк Турон кўчаси 41-уй.

Газета таҳририят компьютер 
марказида саҳифаланди ва
офсет усулида босилди.

Муассис: «MAHALLA DAVRIY 
NASHRLARI» МЧЖ

Ўзбекистон маҳаллалари 
уюшмасининг ижтимоий-сиёсий,
маънавий-маърифий газетаси

Ўлчами — 380х587, 4 б.т.
9 280 нусхада чоп этилди.
Буюртма №: Г-620

Б И З  —  С О F Л О М  Т У Р М У Ш  Т А Р З И  Т А Р А Ф Д О Р И М И З !

Зомин миллий табиат 
боғида халқаро
“ZAAMIN ULTRA” 
МАРАФОНИ ўтказилди.
Унда 17 та мамлакатдан 
3 500 нафардан ортиқ 
иштирокчи қатнашди.

МАҲМУД МУРОДОВ 
Чехиянинг Прага шаҳрида 
ММА бўйича “Oktagon-72” 
турнирида чемпионлик 
камарини қўлга киритди.

САФИНА САЪДУЛЛАЕВА 
Польшада енгил атлетика 
бўйича ўтказилган 
анъанавий халқаро 
турнирда 1,90 метр 
баландликка сакраб,
ғолиб бўлди.

Жамшид АЪЗАМОВ,
мураббий.

Сиз ҳар куни танага жисмо-
ний зўриқиш берувчи ҳар 

қандай турдаги спорт машқла-
рини бажарсангиз, зиён 

қилмайсиз. Бу нафақат 
тушкунлик, балки бошқа 

хавфли хасталикларни 
ҳам даф қилади.

Гантеллар — 
эркак ва аёл-

лар, ўсмир ва 
қариялар 

учун бир 
хил 

да-

Ноиба АЗИМОВА,
Республика ихтисослаштирилган педиатрия илмий-

амалий тиббиёт маркази илмий ходими.

Бу борада Жаҳон соғлиқни сақлаш ташкилоти-
нинг алоҳида тавсиялари ҳам бор. Масалан, янги 

туғилган чақалоқлар ва 6 ойликдан 1 ёшгача бўлган 
ўғил-қизларни тўғри овқатлантириш талаб ва қоидалари 
кўпчилик ота-оналар учун қизиқ.

Олти ойликкача бўлган кичкинтойлар учун энг 
мақбул таом — она сути. Қўшимча овқатларни эса шу 
даврдан бошлаб болажонлар таомланиш рўйхатига 
киритса бўлади. Ёғсиз ва яхшилаб эзилган мева, гўшт, 
сабзавот бўтқалари, пишлоқ ва йогуртлар шулар жум-
ласидан. Аммо бу даврда қуйидаги озиқ-овқатларни 
кичкинтойларга бериб бўлмайди:
 асал ва асал қўшилган маҳсулотлар, шу жумладан, 

пишириқлар (таркибида ботулизмни келтириб чиқарув­
чи споралар бўлиши мумкин);
 сигир сути (ичакда қон кетиш эҳтимолини юзага 

келтиради, қолаверса, қийин ҳазм бўлади);
 хом ёки чала пиширилган гўшт;
 пишириш ёки қайнатиш жараёнида сариғи қотма-

ган тухум;
 пастеризацияланмаган сут маҳсулотлари;
 конфетлар, сақич, қаттиқ печенье ва қотирилган 

нон бўлаклари;
 таркибида кофеин моддаси бўлмаган ичимликлар, 

шу жумладан чой (уларни икки ёшгача бермаслик зарур).

Ўзбекистон мусулмонлари 
идораси Фатво маркази:

— Йўқ, бу жоиз эмас. Тўғри, 
Chatgpt платформаси айрим 
соҳаларда инсонларга фойда 
бермоқда. Аммо диний саволлар-
га тўғри жавоб беришга ожизлик 

қилади. Чунки у ҳам инсон 
омили томонидан ишлаб 

чиқилган бир маҳсулот. 
Қолаверса, баъзан 

саволларга тахми-
ний жавоблар, 

ҳатто бу 
масала 

фалон 

Биринчидан, овқатлангандан сўнг дарҳол чой 
ичманг. Чунки чой таркибидаги танин моддаси овқат-
даги темирнинг сўрилишини 87 фоизга камайтиради. 
Натижада камқонлик ривожланиши мумкин.

Иккинчидан, ширинлик еманг. Статистик маълумот-
ларга кўра, овқатдан кейин ширинлик истеъмол қил-
ганларнинг 75 фоизи ортиқча вазн билан курашади.

Учинчиси, ухлаш. Кечки овқатдан кейин дарҳол 
ётиб қолиш инсульт хавфини оширади. Шу боис ка-
мида икки соат ҳушёр бўлинг!

Тўртинчидан, совуқ сув ичманг! Совуқ сув овқат 
ҳазм қилиш жараёнини секинлаштиради ва ёғларнинг 
тўпланишига сабаб бўлади.

Бешинчиси, чекиш. Сигарет чекиш ичак таъсирла-
ниш синдромини ривожлантириб, организмга зарарли 
токсинларни тезроқ сўришга сабаб бўлади.

Олтинчиси, ванна қабул қилиш. Иссиқ сув қонни 
терига йўналтиради, ҳазм жараёни эса секинлашиб, 
одам ҳушидан кетиши мумкин.

Еттинчиси, спорт билан шуғулланиш. Овқатдан 
кейин тана энергияни ҳазм қилишга йўналтиради. 
Спорт эса аксинча, катта энергия талаб қилади. Шу 
боис овқатдан кейин камида 2-3 соатдан кейин спорт 
билан шуғулланиш мумкин.

Соғлиқни сақлаш вазирлиги Ахборот хизмати.

ҲИДОЯТ ЁҒДУСИБАДАНТАРБИЯ

БИЛИБ
ОЛИНГ!

ТАВСИЯ

Кўпчилик овқатлангандан сўнг айрим 
нотўғри одатлар туфайли ўз соғлиғига 
жиддий зарар етказади. Шундай экан, бу жа-
раёнда нималарга эътибор қаратиш муҳим?

Бугунги кунда катталар билан бирга, жажжи 
болажонларни ҳам соғлом овқатлантириш ҳар 
қачонгидан-да долзарб. Чунки болаларда ҳазм 

тизими яхши ривожланмаган бўлади. Шу са-
бабли баъзи таомлар уларнинг саломатлигига 

салбий таъсир кўрсатиши мумкин.

Насрулло БЎРИЕВ. Наманган вилояти:
— Бугунги кунда кўплаб саволларга 

сунъий интеллект орқали жавоб олин­
япти. Chatgpt (сунъий интеллект) 

орқали ҳам диний саволларимиз-
га жавоб олсак бўладими?

китобда бор, деб, арабий ибора-
лар ҳам бериши мумкин. Лекин у 
келтирган иборалар на у айтган 
китобда ва на бошқа фиқҳий 
манбаларда учрамайди. Шу боис 
шаръий масалаларга аҳли илм, 
мутахассисларга мурожаат қилиш 
орқали ечим топиш даркор. Аллоҳ 
таоло ояти каримада шундай 
марҳамат қилган: “Агар билмай-
диган бўлсангиз, зикр аҳлидан 
сўрангиз!” (Анбиё сураси, 7-оят).

Мусулмон одам бирор нарса-
ни билмай қолса, уни биладиган 
кишидан, ўша соҳанинг “зикр 
аҳли”дан ўрганиши лозим бўлади. 
Шундай экан, эътиқод ва дину 
диёнатга тегишли нарсаларни ҳам 
шу соҳанинг билимдонларидан 
сўраш талаб этилади. Буюк тобе-

ий Ибн Сирин роҳимаҳуллоҳ 
шундай деганлар: “Албат-

та, бу илм диндир. Бас, 
динингизни кимдан 

олаётганингизга 
қаранглар” 

(Имом Муслим 
ривояти).

Мазкур иборанинг шарҳида 
Мулла Али Қори раҳимаҳуллоҳ 
бундай деганлар: “Бу илм” сўзидан 
мурод Расулуллоҳ соллаллоҳу 
алайҳи васаллам умматга олиб 
келган Қуръони карим ва ҳадиси 
шарифдан иборат бўлган таъли-
мотдир. Уни ишончли ва адолатли 

зотлардан олмоқдамисиз ёки 
йўқ, шунга назар солинглар, 

яъни қаердан, кимдан 
илм олаётгангизни 

аниқ билинглар” 
(“Мирқотул 

мафотиҳ” 
китоби).

ражада мос келадиган спорт анжо-
мидир. Гантел машқларида жуда кўп 
мушаклар ишлайди, кучни оширади 
ва чаққонликни яхшилайди. Унинг 
энг мақбул вазни инсон жинси, ёши 
ва жисмоний тайёргарлигига боғлиқ. 
Аёллар учун бошланғич вазн 1-2 ки- 
лограммдан бошланади. Илгари 
спорт билан шуғулланмаган эркаклар 
учун ҳам худди шундай оғирликдаги 
тошлар тавсия этилади.

Гантел тошларининг оғирлигини 
аста-секин 10-15 килограмм ва ундан 
кўпгача оширинг. Оғир асбоблар 
ёрдамида оғирлик машқларига фақат 
12-14 ёшдан бошлаб рухсат берила-
ди, лекин бу гантелларни қўлингизда 
ушламанг дегани эмас. Агар гантел-
нинг оғирлиги 1-2 килограммдан 
ошмаса, болалар ҳам шуғулланиш 
мумкин. Бошланғич синф ўқувчиси 
учун белгиланган оғирлик бир неча 
йил давомида қўшимча диск сотиб ол-

масдан етарли бўлади. Шунинг учун 
сиз болалар учун қуйма гантел-

ларни олишингиз керак.
Машқларни секин ҳа-

ракатда, ортиқча юклама 
туширмасдан бажаринг. 

Тош кўтариш машқла-
ри ҳафтасига 3-4 

марта бажарили-
ши керак. Уйда 

машқларни 
бажараёт-

ганда, 
 

Оёқларингизни ерга босиб, ўрин-
диқда ётинг. Тошни елкадан бир ярим 
баравар кенгроқ тўғри тутамланг. 
Елкадан икки баравар кенгроқ ушлаш 
кўкрак қафасидаги юкламани бироз 
оширади, аммо бу елканинг шикаст-
ланиш хавфини сезиларли оширади. 
Нафас олиш пайтида тошни кўкрак 
мушаклар пастки қисмига туширинг, 
нафас чиқараётганда уни ортга қайта-
ринг ва такрорланг.

Худди шу машқни қия ўриндиқда 
бажариш мумкин, ўшанда юқори 
кўкрак қафаси яхшироқ тобланади. 
Ўриндиқ 45 ёки 60 градус бурчак 
остида ўрнатилиши ва тошни кўкрак-
нинг юқори қисмига тушириш керак. 
Машқни тескари қияликда бажариш 
мантиқ бермайди.

Агар сиз уйда тош кўтариш 
машқларини бажаришга қарор 
қилсангиз, тажрибали мураб
бийларнинг маслаҳат-
ларини эътиборсиз 
қолдирманг. Кундалик 
тартиб ва жисмо-
ний машқлар 
жадвалига 
риоя қилинг. 
Ва эсда 
тутинг: 
нати-

жага эришиш учун кўп ҳаракат қи-
лиш керак. Аммо машғулотлардан 
дарҳол таъсир кутманг. Вазнин-
гизни ўзгартириш ва соғ-
лиғингизни сақлаш бўйича 
мақсадингизга эришиш 
учун машқларни 
қандай бажарилиш 
кераклиги бўйича 
мутахассислар-
га мурожаат 
қилинг.

ТОШ КЄТАРИНГ –ТОШ КЄТАРИНГ –
ТУШКУНЛИККА ТУШСАНГИЗ,ТУШКУНЛИККА ТУШСАНГИЗ,

КУЧИНГИЗ ОШАДИ,
ХАСТАЛИК ЧЕКИНАДИ

Масалан, ҳар куни турли тош
ларни кўтариш машқларини 
бажариш кардиотерапия амалига 
киради. Бу машғулотлар юрак 
уриш даражасини тезлаштиради. 
Бунинг натижасида тана дофамин 
— қониқиш гормонларини кўпроқ 
ишлаб чиқара бошлайди. Бу 
асаб тизимига ижобий таъсир 
кўрсатади.

биринчи навбатда, хавфсизлик қои-
даларини унутмаслик керак.

Ётган ҳолда тошни кўтариш анча 
самарали. У кўкрак мушакларини 
100 фоиз ишлатади. Чунки бир 
вақтнинг ўзида бир нечта бўғим-
лар ишлайди ва нафақат кўкрак 
қафаси, балки елка мушаклари 
ҳам тобланиб, пишади. Бу 
машғулотлар аввалида, 

мушаклар чарчагун-
ча бажарилиши 

керак.

Олимларнинг фикрича, штанга 
ва гантел кўтариш одамни 
тушкунликдан асрар экан. 
Америкалик руҳшунос олимлар 
ўтказган тадқиқот натижаларига 
кўра, тош кўтариш тушкунликни 
дори-дармонга нисбатан тезроқ 
енгишини кўрсатди.


